
UNCLASSIFIED / NON CLASSIFIÉ 

 
 
 
 
 
 
 
 
 
 
 

ᐅᖃᖃᑎᒌᒍᑎᒃᓴᑦ ᑎᑎᖃᖏᑦ 

 
ᖃᓄᐃᓕᖓᓕᕐᒪᖔᑕ ᐱᖁᔭᕋᓛᑦ ᐊᒻᒪᓗ ᐱᐅᓯᑦ ᑭᐅᓯᓂᐊᕐᓗᓂ ᐊᒻᒪᓗ 

ᐅᖅᓱᐊᓗᖕᓂ ᐱᓕᕆᓂᐊᕐᓗᓂ ᐱᓕᕆᔨᖏᑦ 

UNCLASSIFIED / NON CLASSIFIÉ 

ᐊᐅᓚᑦᓯᓂᕐᒧᑦ ᓇᐃᓈᖅᓯᒪᔪᑦ 
 

ᐃᓚᒋᓪᓗᒍ ᐃᒪᕕᖕᓂ ᓴᐳᓐᓂᐊᕈᑎᑦ ᐸᕐᓇᐅᑎ, ᑲᓇᑕᐅᑉ ᒐᕙᒪᒃᑯᖏᑦ ᒫᓐᓇᕈᖅᑎᑦᑎᔪᒪᔪᑦ ᐱᖁᔭᕋᓛᓂᒃ ᐅᑯᐊᓗ 

ᐊᐅᓚᑦᑎᔪᖅ ᑲᓄᖅ ᑲᓇᑕ ᐱᑐᐃᓐᓇᕆᐊᖃᓕᕋᔭᕐᒪᖔᑦ, ᐊᒻᒪᓗ ᑭᐅᓯᓗᓂ, ᐅᓯᕕᑦ ᐅᖅᓱᐊᓗᖕᒥ ᑯᕕᔪᖃᖅᑎᓪᓗᒋᑦ. 

ᐃᖏᕐᕋᔪᓕᕆᔨᒃᑯᑦ ᑲᓇᑕ ᐃᓕᖕᓂᑦ ᑭᐅᔭᐅᔪᒪᔪᑦ ᐊᓯᕈᖅᑐᓂᒃ ᐃᓱᒪᒋᕙᓪᓕᐊᔭᕗᑦ ᐃᓚᖏᓐᓄᑦ ᑖᒃᑯᐊ ᐱᖁᔭᕋᓛᑦ. 

 

ᑲᓇᑕᒥ ᒪᓕᒐᐃᑦ ᑕᐃᒪᓐᓇᐅᔭᕆᐊᖃᖅᑎᑦᑎᔪᑦ ᐃᓚᖏᓐᓂᒃ ᐅᒥᐊᕐᓂᒃ ᐊᒻᒪᓗ ᐅᖅᓱᐊᓗᓕᕆᕕᖕᒥ ᐱᓕᕆᔨᖏᑦ 

ᐱᑕᖃᕐᑎᑦᑎᔭᕆᐊᖃᕐᒥᔪᑦ ᐱᐅᓯᒃᓴᒥᖕᓂᒃ ᓱᕈᖅᓴᐃᔪᖃᕐᓂᐊᓐᖏᒻᒪᑦ ᐊᒻᒪᓗ ᑭᐅᓯᓗᑎᒃ ᐅᖅᓱᐊᓗᖕᒥᑦ ᓱᕈᖅᓴᐃᔪᖃᖅᐸᑦ 

ᐱᖁᑎᖃᕐᕕᖕᒥᖕᓂ. 

 

ᐅᑯᐊ ᑭᐅᓯᓂᖅ ᐊᐅᓚᑦᑎᔨᖏᓄᑦ ᐱᖁᔭᕋᓛᖏᑦ  ᓇᓗᓇᐃᖅᓯᓯᒪᑦᑎᐊᖅᑐᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᓂᒃ ᑖᒃᑯᐊ 

ᑭᐅᓯᖃᑦᑕᖅᑐᑦ ᐊᐅᓚᑦᑎᔩᑦ ᑎᑭᐅᑎᓯᒪᔭᕆᐊᖃᖅᑕᖏᑦ ᐊᔪᖏᑎᑕᐅᓂᐊᕐᓗᑎᒃ. ᐅᑯᐊ ᐃᓚᒋᔭᐅᔪᑦ ᐱᐅᓯᑦ, 

ᐱᖁᑎᖏᑦ, ᐊᒻᒪᓗ ᐃᑲᔫᑎᒃᓴᓂᒃ ᖃᓅᑎᒋᔭᕆᐊᖃᕐᓂᖓ ᑕᐃᒪᓐᓇᐅᔭᕆᐊᖃᖅᑐᑦ ᑭᐅᓯᓗᓂ ᑕᕆᐅᕐᒥ ᐅᖅᓱᐊᓗᖕᒥ 

ᓱᕈᖅᓴᐃᔪᖃᖅᑎᓪᓗᒍ ᑎᑭᐅᒪᓗᓂ 10,000 ᑕᓐᔅ. 

 

ᐅᑯᐊ ᐱᖁᔭᕋᓛᑦ ᒫᓐᓇᕈᖅᑎᑕᐅᓯᒪᓐᖏᑦᑐᑦ ᑕᐃᒪᖓᓂᑦ ᓴᕿᑕᐅᓚᐅᕐᒪᑕ 1995 ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕ 

ᓇᓗᓇᐃᖅᓯᓯᒪᔪᑦ ᐃᓚᖏᓐᓂᒃ ᐅᑯᐊ ᒫᓐᓇᕈᖅᑎᒋᐊᓕᑦ ᑕᐃᒪᓗ ᑲᓇᑕ ᑲᔪᓯᔪᒥᒃ ᑭᐅᓯᑦᑎᐊᖏᓐᓇᖃᑦᑕᕐᓂᐊᕐᒪᑦ 

ᐅᖅᓱᐊᓗᖕᒥ ᓱᕈᖅᓴᐃᔪᖃᖅᑎᓪᓗᒍ. 

 

ᑕᐃᑲᓂ ᐱᖁᔭᕋᓛᑦ ᐅᖅᓱᐊᓗᓕᕆᕕᐅᔪᓂ ᐅᖅᓱᐊᓗᓕᕆᔨᑦ ᒫᓐᓇᒨᖓᓕᖅᑎᑕᐅᓚᐅᖅᑐᑦ ᑕᐃᑲᓂ 2019, ᑕᐃᒪᖓᓂᑦ 

ᓇᓂᓯᓯᒪᕗᒍᑦ ᐃᖅᐸᖅᓯᒪᔪᓂᑦ ᐅᑯᐊᓗ ᓇᓗᓇᖅᓯᑎᑦᑎᖃᑦᑕᖅᑐᑦ ᐊᕙᑖᓂᑦ ᑎᒍᒥᐊᖅᑎᐅᔪᓂᑦ ᐊᒻᒪᓗ 

ᐱᔭᕐᓂᖃᑦᑕᓐᖏᑦᑐᑦ ᖃᐅᔨᓴᖅᑎᓄᑦ ᐃᖏᕐᕋᑎᒃᑲᓐᓂᕐᓂᐊᕐᓗᒋᑦ ᐃᓚᖏᑦ ᑖᒃᑯᐊ. 

 

ᐃᖏᕐᕋᔪᓕᕆᔨᒃᑯᑦ ᑲᓇᑕ ᒫᓐᓇᕈᖅᑎᑦᑐᒪᔭᖏᑦ ᐱᖁᔭᕋᓛᑦ ᓇᓗᓇᐃᔭᑦᑎᐊᖅᓯᒪᓗᑎᒃ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ 

ᑭᐅᓯᕙᒃᑐᓄᑦ ᐊᐅᓚᑦᓯᔨᓄᑦ ᐊᒻᒪᓗ ᐅᖅᓱᐊᓗᓕᕆᕕᖕᒥ ᐱᓕᕆᔨᖏᑦ. 
 

ᑐᒃᓯᕋᖅᑕᐅᔪᑦ ᐊᓯᕈᑯᓪᓗᒋᑦ ᐊᐅᓚᑦᑎᔨᓄᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ 

• ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᓄᓇᓕᑦ ᓈᒻᒪᒋᔭᖏᓐᓄᑦ ᐋᕿᒃᓱᓗᒋᑦ ᖃᓄᐃᓕᖓᓂᖏᑦ ᒪᓕᒃᓗᒋᑦ 

o ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᑭᐅᓯᔨᑦ ᐊᐅᓚᑦᓯᔨᑦ ᐊᑐᖅᓯᑦᑎᐊᕐᓗᑎᒃ ᓄᓇᓕᖕᓂ 

ᖃᓄᐃᓕᖓᓂᖏᓐᓂᒃ, ᐊᑦᑕᕐᓇᖅᑐᑦ ᐊᒻᒪᓗ ᖃᓄᐃᓕᐅᕆᐊᖃᖅᑐᑦ ᑕᒪᔾᔭᐅᔪᑦ 

ᐱᕙᓪᓕᐊᑎᑦᑎᓪᓗᓂ ᑭᐅᓯᔾᔪᑎᒃᓴᒥᖕᓄᑦ ᐸᕐᓇᐅᑎᓂᒃ. 

o ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᑭᐅᓯᔨᑦ ᐊᐅᓚᑦᓯᔨᓄᑦ ᓇᓗᓇᐃᔭᑦᑎᐊᕐᓗᒋᑦ ᑭᐅᓯᔾᔪᑎᒋᒐᔭᖅᑕᑎᒃ 

ᐸᕐᓇᐅᑎᑦ ᖃᓄᖅ ᐃᓱᒪᓕᐅᕆᓯᖕᒪᒪᖔᑕ ᐃᓂᖓᓂ - ᓇᓪᓕᐊᖕᓄᑦ ᐱᐅᓯᐅᓂᐊᖅᑐᓂᒃ, ᓴᓇᕐᕈᑎᓂᒃ 

ᐊᒻᒪᓗ ᐃᑲᔫᑎᓂᒃ ᐊᑐᕆᐊᖃᖅᑕᒥᖕᓂᒃ ᐊᕕᒃᑐᖅᓯᒪᔪᑦ ᐊᑎᖏᓐᓄᑦ ᓄᓇᖏᓐᓂ. 

• ᐱᐅᓯᕚᓪᓕᕐᓗᒋᑦ ᑭᐅᓯᓂᖅ ᓇᒻᒪᓈᖅᓯᒪᒋᐊᖃᕐᓂᖅ ᐱᐅᓯᖏᑦ 

o ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᑭᐅᓯᔨᑦ ᐊᐅᓚᑦᓯᔨᑦ ᐱᑐᐃᓐᓇᕆᐊᖃᓕᖅᓯᒪᓗᑎᒃ ᐃᖏᕐᕋᓯᑎᓪᓗᒋᑦ 

ᑭᐅᓯᔾᔪᑎᒥᖕᓄᑦ ᐸᕐᓇᐅᑎᑦ ᐱᐊᓚᓂᖅᓴᐅᓗᑎᒃ, ᖃᓄᑐᐃᓐᓇᖅ ᐊᖏᓂᒋᒐᓗᐊᖅᐸᑦ ᐅᕝᕙᓘᓐᓃᑦ 

ᓇᓃᒃᑲᓗᐊᖅᐸᑦ ᑯᕕᕕᐅᔪᖅ. 

• ᐱᐅᓯᕚᓪᓕᖅᑎᓪᓗᒋᑦ ᐱᑐᐃᓐᓇᕆᐊᖃᓕᖅᓯᒪᓂᖅ ᑯᕕᔪᐊᖅᐸᑦ 10,000 ᑕᓐᔅ 

o ᐋᕿᒃᓗᒋᑦ ᓂᕆᐅᒋᔭᐅᔪᑦ ᑖᒃᑯᐊ ᑭᐅᓯᔨᑦ ᐱᓕᕆᔭᕆᐊᖃᖅᑕᖏᑦ ᑕᒪᐃᓐᓄᑦ ᐃᑲᔫᑎᒃᓴᓄᑦ ᐊᖏᕈᑎᑦ 

3 ᐊᕐᕌᒍᑦ ᐊᓂᒍᕌᖓᑕ. ᐅᓇ ᑐᑭᖃᖅᑐᖅ ᐱᔭᕇᕐᓗᒋᑦ ᐊᔪᕈᓐᓃᖅᓴᕆᐊᓕᑦ ᐊᓯᖏᓪᓗ ᑭᐅᓯᔨᑦ 

https://laws-lois.justice.gc.ca/eng/regulations/SOR-95-405/page-1.html

UNCLASSIFIED / NON CLASSIFIÉ 

ᐊᐅᓚᑦᓯᔨᑦ ᐅᕝᕙᓘᓐᓃᑦ ᓯᓚᔪᐊᒥ ᐊᐅᓚᑦᓯᔨᑦ ᐊᖏᖅᓯᒪᔪᑦ ᐃᑲᔪᕈᒪᓪᓗᑎᒃ ᑯᕕᔪᖃᖅᐸᑦ ᑕᐃᒪᓗ 

ᑭᐅᓯᔨᑦ ᐊᐅᓚᑦᑎᔨᑦ ᐊᖏᓂᖅᓴᒥᒃ ᐱᓕᕆᔪᖃᕆᐊᖃᖅᑐᑦ ᐊᐅᓚᑦᑎᐊᕐᓂᐊᕐᓗᒋᑦ ᐊᖏᔪᑦ ᑯᕕᔭᐅᔪᑦ.  

• ᐱᐅᓯᕚᓪᓕᕐᓗᒍ ᖃᐅᔭᓴᕈᓯᖏᑦ ᐊᒻᒪᓗ ᐱᔪᓐᓇᐅᑎᑖᕐᑎᑦᑎᓂᖅ ᓇᓗᓇᐃᒃᑯᑕᖅᑖᕐᑎᑦᑎᓂᖅ 

o ᐋᕿᑦᑎᐊᕐᓗᒋᑦ ᐊᒻᒪᓗ ᐊᖏᒡᓕᒋᐊᕐᓗᒋᑦ ᐊᔪᕈᓐᓃᖅᓴᐅᑎᑦ ᐱᓕᕆᑎᑦᑎᔾᔪᑕᐅᔪᑦ 

ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ  ᐃᓚᖃᖅᑐᑦ ᑐᓴᖅᑎᑕᐅᓚᐅᓐᖏᓪᓗᑎᒃ ᐊᔪᕈᓐᓃᖅᓴᕆᐊᖁᔭᐅᓗᑎᒃ, 

ᐊᒻᒪᓗ ᑐᓂᓯᓗᑎᒃ ᐊᔪᕈᓐᓃᖅᓴᕇᕈᑎᒃ ᐅᓂᒃᑳᓕᐊᒥᖕᓂᒃ. 

o ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᑭᐅᓯᔨᑦ ᐊᐅᓚᑦᓯᔨᑦ ᐃᓚᓕᐅᔾᔨᓗᑎᒃ ᐃᖏᕐᕋᔪᓕᕆᔨᒃᑯᑦ ᑲᓇᑕ 

ᐱᕙᓪᓕᐊᑎᑦᑎᓂᖅ ᐊᔪᕈᓐᓃᖅᓴᐅᑎᒃᓴᓂᑦ. 

o ᐋᕿᑦᑎᐊᕐᓗᒋᑦ ᓴᓇᕐᕈᑎᑦ ᐊᑐᕈᓐᓇᖅᑐᑦ ᐋᕿᒃᓯᔾᔪᑕᐅᓂᐊᕐᓗᑎᒃ ᐊᑐᖅᑕᐅᓂᐊᕐᓗᑎᒃ 

ᐊᔪᕈᓐᓲᔾᔨᔪᑕᐅᔪᓂ ᑭᐅᓯᓂᐊᖅᑐᓄᑦ ᐊᐅᓚᑦᑎᔨᓄᑦ ᐊᔪᖏᑦᑎᐊᕐᓂᐊᕐᒪᑕ ᑭᐅᓯᓗᑎᒃ ᑯᕕᔪᖃᖅᐸᑦ 

ᑎᑭᐅᑎᓯᒪᔪᒥᒃ 10,000 ᑕᓐᔅ. 

• ᐅᓄᖅᓯᒋᐊᕐᓗᒋᑦ ᓄᓇᓕᖕᓂ ᐊᒻᒪᓗ ᑎᒍᒥᐊᖅᑎᑦ ᐃᓚᐅᓗᑎᒃ ᐊᔪᕈᓐᓃᖅᓴᖅᑎᓪᓗᒋᑦ 

o ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᑭᐅᓯᔨᑦ ᐊᐅᓚᑦᓯᔨᑦ ᐃᓱᒪᒋᑦᑎᐊᕐᓗᒋᑦ ᐃᓚᐅᑎᑕᐅᓗᑎᒃ 

ᓄᓇᖅᑲᖅᑳᖅᓯᒪᔪᑦ, ᓯᒡᔭᓂ ᓄᓇᓖᑦ, ᑲᒻᐸᓂᑦ ᐊᒻᒪᓗ ᐊᓯᖏᑦ ᓄᓇᖃᑎᒋᓐᖏᑕᐃᑦ ᑕᒪᑐᒧᖓ 

ᐊᔪᕈᓐᓃᖅᓴᕐᓂᕐᒧᑦ. 
 

ᐊᓯᕈᖁᔭᐅᔪᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ  ᐅᖅᓱᐊᓗᖕᒥᒃ ᐱᓕᕆᐊᖃᓲᑦ  ᐅᖅᓱᐊᓗᓕᕆᔨᑦ 

• ᐊᑐᖅᑕᐅᔪᓐᓇᖅᓯᑎᓪᓗᒋᑦ ᐅᖅᓱᐊᓗᖕᒥ ᐱᓕᕆᕕᑦ ᐊᖏᓛᖑᔪᓐᓇᖅᑐᖅ ᐊᑐᕐᓗᒍ ᐊᑕᐅᑦᑎᒃᑯᑦ 

ᓅᑕᐅᓂᖓᑕ ᓱᒃᑲᐃᓐᓂᖓ ᑕᐃᑯᖓ/ᑕᐃᑲᖓᑦ ᐅᒥᐊᕐᔪᐊᓂᑦ. 

• ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᐅᖅᓱᐊᓗᓕᕆᕕᖕᒥ ᐱᓕᕆᔨᖏᑦ ᐱᓕᕆᐊᕆᓕᕈᕕᒋᑦ ᐅᖅᓱᐊᓗᑦ 

ᓱᕈᖅᓯᒪᑎᑦᑎᔪᖅ ᑐᐊᕕᕐᓇᖅᑐᓕᕆᔾᔪᑎᒃᓴᓄᑦ ᐸᕐᓇᐅᑎᑦᐊᔪᕈᓐᓃᖅᓴᑎᑦᑎᔾᔪᑎᖃᕐᓗᑎᒃ ᐅᑯᐊᓗ ᐊᑐᖅᓯᓗᑎᒃ 

ᐃᓗᐊᓂ ᐅᓪᓗᐃᑦ ᓇᓗᓇᐃᖅᑕᐅᓯᒪᔪᑦ. 

• ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᐅᖅᓱᐊᓗᓂᕆᔨᑦ ᑎᑎᕋᖅᐸᓪᓕᐊᑎᐊᖃᑦᑕᕐᓗᑎᒃ ᖃᓄᐃᓕᓚᐅᖅᑐᓂᒃ 

ᐅᓂᒃᑳᓕᐅᕐᓗᑎᒃ ᐊᒻᒪᓗ ᑎᑎᕋᖅᓯᒪᓗᒋᑦ ᐱᔭᕆᐅᖅᓴᔭᐅᖃᑦᑕᖅᑐᑦ ᑐᓂᓯᒪᖃᑦᑕᖅᑕᑎᒃ 

ᐃᖅᑲᓇᐃᔭᖅᑎᑕᒥᖕᓄᑦ ᐊᒻᒪᓗ ᐊᓯᖏᓐᓄᑦ ᐃᓄᑐᐃᓐᓇᕐᓄᑦ. 

• ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᐅᖅᓱᐊᓗᓕᕆᔩᑦ ᑐᓂᓯᖃᑦᑕᕐᓂᐊᖅᑐᑦ ᖃᓄᐃᓕᖓᓕᕐᒪᖔᑕ 

ᓱᕈᖅᑕᐃᓕᑎᑦᑎᔾᔪᑕᐅᔪᑦ ᐊᒻᒪᓗ ᑐᐊᕕᕐᓇᖅᑐᓕᕆᔾᔪᑎᒃᓴᓄᑦ ᐸᕐᓇᐅᑎᑦ ᐃᓗᐊᓂ 3 ᑕᕿᑦ ᓇᓗᓇᐃᖅᓯᓗᑎᒃ 

ᐃᖅᐸᖅᓯᒪᔪᓂᒃ ᐅᕝᕙᓘᓐᓃᑦ ᐊᖏᔪᒥᒃ ᐊᓯᕈᐃᓗᑎᒃ, ᐊᒻᒪᓗ ᑐᖔᓂ 12 ᑕᕿᑦ ᑭᖑᓪᓕᖅᐹᖓᓂ 

ᑐᓂᓯᓚᐅᖅᖢᓯᒃ ᐸᕐᓇᐅᑎᓂᒃ. 

• ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᐅᖅᓱᐊᓗᓕᕆᔩᑦ ᐅᐊᖕᓇᖓ ᓄᓇᓐᖑᐊᒃᑯᑦ 60° ᐊᑐᖅᓯᒋᐊᖃᖅᑐᑦᑕᐅᖅ 

ᑕᐃᒫᑦᓴᐃᓐᓇᖅ ᐊᑦᑎᓛᕐᓄᑦ ᑭᐅᓯᔾᔪᑎᖃᕐᓗᑎᒃ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ  ᑕᐃᒫᒃᑕᐅᖅ ᑖᒃᑯᐊ 

ᐅᖅᓱᐊᓗᓕᕆᔩᑦ ᓂᒋᐊᓃᑦᑐᑦ ᓄᓇᓐᖑᐊᒃᑯᑦ 60°.  

 

ᐃᖏᕐᕋᔪᓕᕆᔨᒃᑯᑦ ᑲᓇᑕ ᑐᓴᕈᒪᔪᑦ ᐃᓕᑦᓯ ᑕᐅᑦᑐᖏᓐᓂᒃ ᑖᒃᑯᓄᖓ ᐊᓯᖑᖅᑎᑕᐅᔪᒪᔪᓄᑦ ᐊᒻᒪᓗ ᖃᓄᖅ 

ᐊᒃᑐᐃᓂᖃᕐᓂᐊᖅᐸᑦ ᐃᒡᕕᑦ ᐊᐅᓚᑦᑎᔨᖓᓄᑦ ᐅᕝᕙᓘᓐᓃᑦ ᓄᓇᓕᖕᓄᑦ. 

 

ᐊᑏ ᖃᕆᓴᐅᔭᒃᑯᑦ ᑎᑎᕋᕐᓗᑎᑦ ᑭᐅᓯᓗᑎᒃ ᐃᖏᕐᕋᔪᓕᕆᔨᒃᑯᑦ ᑲᓇᑕ ᑐᒃᓯᕋᐅᑎᖓᓂᒃ ᐅᕗᖓ: EnvResRegs-
RegsIntEnv@tc.gc.ca 
  
 

mailto:EnvResRegs-RegsIntEnv@tc.gc.ca
mailto:EnvResRegs-RegsIntEnv@tc.gc.ca

UNCLASSIFIED / NON CLASSIFIÉ 

ᑐᒃᓯᕋᐅᑎ 

ᐅᓇ ᑐᒃᓯᕋᐅᑎ ᒪᓕᑦᑎᐊᖅᑐᖅ ᓴᓇᔭᖏᓐᓄᑦ ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᑲᓇᑕ ᐊᒻᒪᓗ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ 

ᐱᓕᕆᐊᕆᔭᖏᑦ ᓴᕿᑦᑎᓗᑎᒃ ᒐᕙᒪᑐᖃᒃᑯᓂᑦ ᑲᒪᒋᔭᐅᔪᑦ, ᑲᓇᑕᒥ ᐱᓕᕆᔾᔪᓯᖅ ᐱᑐᐃᓐᓇᕆᐊᖃᓕᖅᓯᒪᓂᕐᒧᑦ, 

ᑭᐅᓯᓂᕐᒧᑦ, ᐊᒻᒪᓗ ᐃᓂᑐᖃᖓᓄᑦ ᐅᖅᑎᑦᑎᓂᖅ ᑕᕆᐅᖅ ᓱᕈᖅᑕᐅᑎᓪᓗᒍ ᑲᓇᑕᐅᑉ ᐃᒪᖓᓐᓂ.  

 

ᑭᐅᓯᔾᔪᑕᐅᔪᑦ ᒥᒃᓵᓄᑦ ᐱᔭᐅᔪᑦ ᑕᒪᑐᒪᖓᑦ ᐅᖃᖃᑎᒌᒍᑕᐅᔪᒥᑦ ᑎᑎᖃᖏᑦ ᐃᑲᔫᑎᓂᐊᖅᑐᑦ ᐋᕿᒃᓲᑎᒋᓗᒋᑦ 

ᓄᑖᖑᕆᐊᖅᑎᓪᓗᒋᑦ ᐱᖁᔭᕋᓛᑦ ᑐᕋᖅᑕᕗᑦ 2024. 

ᐊᓯᕈᖁᔭᕗᑦ ᑐᒃᓯᕋᖅᑐᒍᑦ ᑖᒃᑯᓄᖓ ᑭᐅᓯᔨᑦ ᐊᐅᓚᑦᓯᔨᑦ ᐊᐅᓪᓗᑎᔪᑦ ᐅᑯᓂᖓ: 

• ᑕᐃᒪᓗ ᑭᐅᓯᔾᔪᑎᒃᓴᓄᑦ ᐸᕐᓇᐅᑎᑦ ᓄᓇᓕᖕᓂ ᖃᓄᐃᓕᖓᓂᖏᑦᑎᒍᑦ ᒪᓕᒃᓗᑎᒃ ᐋᕿᒃᓱᖅᓯᒪᓗᑎᒃ; 

• ᐱᐅᓯᕚᓪᓕᕐᓗᒋᑦ ᑭᐅᓯᓂᐅᑉ ᐊᑯᓂᐅᓂᖓ ᐱᐅᓯᑦ ᐊᒻᒪᓗ ᖃᓄᖅ ᐊᐅᓚᑦᑎᔩᑦ 

ᐱᑐᐃᓐᓇᕆᐊᖃᓕᖅᓯᒪᓂᐊᖅᐸᑦ ᑯᕕᔪᖅᑕᖃᖅᐸᑦ ᐅᖓᑖᓂ 10,000 ᑕᓐᔅ; 

• ᐱᐅᓯᕚᓪᓕᖅᑎᓪᓗᒋᑦ ᑕᒪᓐᓇ ᐃᓄᖃᕈᓐᓃᖅᑎᑦᑎᓂᖅ ᐊᒻᒪᓗ ᐊᖏᖅᑕᐅᔾᔪᓯᖓ ᑭᐅᓯᓂᕐᒧᑦ ᐊᐅᓚᑦᓯᔨᑦ; 

ᐊᒻᒪᓗ 

• ᐅᓄᖅᓯᒋᐊᕐᓗᒋᑦ ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᑎᒋᒥᐊᖅᑎᑦ ᐃᓚᐅᓗᑎᒃ ᐋᕿᒃᓱᐃᕙᓪᓕᐊᑎᓪᓗᒋᑦ, ᐊᒻᒪᓗ 

ᑭᐅᓯᑎᓪᓗᒋᑦ, ᐅᖅᓱᐊᓗᒃ ᑯᕕᑎᓪᓗᒍ. 
 

ᐊᓯᕈᖁᔭᕗᑦ ᑐᒃᓯᕋᖅᑐᑦ ᑖᒃᑯᓄᖓ ᐅᖅᓱᐊᓗᓕᕆᕕᖕᒥ ᐱᓕᕆᔨᖏᑦ ᐊᐅᓪᓗᑎᔪᑦ ᐅᑯᓂᖓ: 

• ᖃᓄᐃᓕᖓᓕᕐᒪᖔᑦ ᖃᓄᖅ ᐅᖅᓱᐊᓗᓕᕆᕕᖕᒥ ᐱᓕᕆᔨᖏᑦ ᓇᓗᓇᐃᒃᑯᖅᑕᐅᑦᑎᐊᕐᓂᐊᖅᐸᑦ; 

• ᓇᓗᓇᐃᑦᑎᐊᕐᓗᒋᑦ ᐊᔪᕈᓃᖅᓴᑎᑦᑎᔾᔪᑎᒃᓴᐃᑦ ᐊᒻᒪᓗ ᐅᓂᒃᑳᓕᐅᕈᑎᒃᓴᐃᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ; 

ᐊᒻᒪᓗ 

• ᒪᓕᑦᑎᐊᕐᓗᑎᒃ ᒥᑭᓛᑦ ᓴᓇᕐᕈᑎᒋᔭᕆᐊᖃᖅᑕᖏᓐᓄᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ  ᑖᒃᑯᓄᖓ 

ᐅᖅᓱᐊᓗᓕᕆᕕᖕᒥ ᐱᓕᕆᔨᖏᑦ ᐅᑭᐅᖅᑕᖅᑐᖅ ᓄᓇᓐᖑᐊᒃᑯᑦ 60° ᑖᒃᑯᑎᒍᑦ ᓂᒋᐊᓂ ᓄᓇᓐᖑᐊᒃᑯᑦ 60°. 

ᖃᓄᐃᓐᓂᕆᓯᒪᔭᖓᑦ 

ᑲᓇᑕᐅᑉ ᐱᓕᕆᔾᔪᓯᖓ ᐱᑐᐃᓐᓇᕆᐊᖃᓕᕐᑎᑦᑎᓂᕐᒧᑦ, ᐊᒻᒪᓗ ᑭᐅᓯᕐᓂᕐᒧᑦ ᑕᕆᐅᕐᒥ ᑯᕕᔪᖃᖅᑎᓪᓗᒍ 

ᐱᑕᖃᕆᐊᖃᖅᑐᖅ ᒐᕙᒪᒃᑯᑦ, ᑲᒻᐸᓂᑦ, ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᓯᒡᔭᒥᐅᑕᐃᑦ ᓄᓇᓖᑦ ᓴᓇᖃᑎᒌᒡᓗᑎᒃ.  

 

ᓇᓗᓇᐃᑦᑎᐊᖅᓯᒪᔪᖅ (ᖃᓄᕆᑑᔭᕆᐊᖃᕐᓂᖓ) ᐅᒥᐊᑦ ᐊᒻᒪᓗ ᐅᖅᓱᐊᓗᓕᕆᕕᖕᒥ ᐱᓕᕆᔨᖏᑦ ᓴᐳᒻᒥᒐᔭᖅᐳᖅ, 

ᓴᓗᒻᒪᖅᓴᐃᓗᓂ ᐊᒻᒪᓗ ᐊᑭᓖᓗᓂ ᓱᕋᒃᑕᐅᔪᓂᒃ ᐅᖅᓱᐊᓗᒃ ᖁᕕᑎᓪᓗᒍ ᐅᒥᐊᕐᓂᑦ ᐊᒻᒪᓗ ᐅᖅᓱᐊᓗᖃᐅᑎᓂᑦ. 

ᓇᓗᓇᐃᑦᑎᐊᖅᓯᒪᔪᑦ ᐅᒥᐊᑦ ᐅᑯᐊ ᐃᓚᒋᔭᐅᔪᑦ: 

• ᐅᖅᓱᐊᓗᖃᐅᑎᑦ ᐅᒥᐊᕐᔪᐊᑦ ᐅᓯᓲᑦ ᑎᑭᐅᒪᓗᑎᒃ ᐅᖁᒪᐃᓐᓂᖓ 150 ᑖᔅ; 

• ᐅᒥᐊᕐᔪᐊᑦ ᐅᓯᓲᑦ ᑎᑭᐅᑎᒪᔪᑦ 400 ᑕᓐᔅ; ᐊᒻᒪᓗ 

• ᐊᒥᓱᑦ ᐅᒥᐊᕐᔪᐊᑦ (ᐅᒥᐊᕐᔪᐊᖅ ᐊᔭᐅᖅᑕᐅᔪᖅ ᐅᕝᕙᓘᓐᓃᑦ ᑲᓕᑕᐅᔪᖅ ᐅᒥᐊᕐᒥᑦ) ᑲᑎᓪᖢᒍ ᑎᑭᐅᒪᔪᑦ  

ᐅᖁᒪᐃᓐᓂᖓ 150 ᑖᓐᔅ. 
 

ᐅᖅᓱᐊᓗᖕᒥ ᐱᓕᕆᕕᖏᑦ ᐅᖅᓱᐊᓗᖃᐅᑎᑦ ᖃᓄᕆᑦᑐᑐᐃᓐᓇᐃᑦ ᐊᑐᖅᑕᐅᔪᓐᓇᖅᑐᑦ ᐅᓯᓕᖅᓱᖅᑕᐅᓗᑎᒃ ᐊᒻᒪᓗ 

ᓂᐅᕋᖅᑕᐅᓗᑎᒃ ᐅᖅᓱᐊᓗᒃ ᑕᐃᑯᖓ ᐅᕝᕙᓘᓐᓃᑦ ᑕᐃᑲᖓᑦ ᓇᓗᓇᐃᖅᓯᒪᔪᒥᑦ ᐅᒥᐊᕐᔪᐊᒥᑦ. 

 

ᓱᕈᖅᑎᑦᑎᓗᐊᕐᓂᐊᓐᖏᒻᒪᑦ ᐊᒻᒪᓗ ᐊᒃᑐᐃᓗᐊᕐᓂᐊᓐᖏᒻᒪᑦ ᐅᒥᐊᕐᔪᐊᒥᖔᖅᑐᖅ ᐅᖅᓱᐊᓗᒃ, ᐅᖅᓱᐊᓗᓕᕆᕕᖕᒥ 

ᐱᓕᕆᔨᖏᑦ ᐱᓯᒪᔭᕆᐊᖃᖅᑐᑦ ᐅᖅᓱᐊᓗᖕᒥᒃ ᓱᕈᖅᑕᐃᓕᑎᑦᑎᔾᔪᑎᒃᓴᓂᒃ ᐊᒻᒪᓗ ᑐᐊᕕᕐᓇᖅᑐᓕᕆᔾᔪᑎᒃᓴᓂᒃ ᑕᐃᒪᓗ 

ᐱᑐᐃᓐᓇᕆᐊᖃᓕᖅᓯᒪᓂᐊᕐᒪᑕ ᐊᒻᒪᓗ ᑭᐅᓯᔭᕆᐊᖃᕈᑎᒃ ᖃᓄᐃᓕᔭᔪᓂᒃ ᒪᓕᒃᓗᑎᒃ ᐅᖅᓱᐊᓗᓕᕆᕕᒋᔭᒥᖕᓂ 

ᖃᑕᐅᔭᕐᔪᐊᓂ. ᐊᐅᓚᑦᑎᓂᐊᕐᓗᓂ ᑲᓇᑕᐅᑉ ᐃᒪᖓᓂ ᓂᒋᐊᓂ ᓄᓇᓐᖑᐊᒃᑯᑦ 60°, ᐅᖅᓱᐊᓗᓕᕆᕕᖕᒥ ᐱᓕᕆᔨᖏᑦ 

UNCLASSIFIED / NON CLASSIFIÉ 

ᐊᒻᒪᓗ ᓇᓗᓇᐃᖅᓯᒪᔪᑦ ᐅᒥᐊᕐᔪᐊᑦ ᐋᕿᒃᓱᐃᖃᑎᖃᕆᐊᖃᖅᑐᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ-ᓇᓗᓇᐃᒃᑯᑕᖁᑎᖏᓐᓂᒃ 

ᐱᓯᒪᔭᕆᐊᖃᖅᑐᑦ ᑭᐅᓯᔨᑦ ᐊᐅᓚᑦᓯᔨᑦ ᐅᑦᓱᐊᓗᒃ ᐅᕕᔪᖃᖅᑎᓪᓗᒍ ᑭᐅᓯᓂᕐᒧᑦ ᐱᔨᑦᑎᕋᕐᓂᖅ. 

 

ᐃᖏᕐᕋᔪᓕᕆᔨᒃᑯᑦ ᑲᓇᑕ - ᐊᔪᖏᓐᓂᖅᑖᖅᑎᑦᑎᕙᒃᓱᖅ ᑭᐅᓯᔪᓐᓇᖅᑐᓂᒃ ᐊᐅᓚᑦᓯᔨᓂᒃ 

 

ᐃᒻᒥᒎᖅᑐᖅ ᑮᓇᐅᔭᓕᐅᕋᓱᐊᖅᑎᐅᓇᑎᒃ ᑲᒻᐸᓂᑦ ᐅᑯᐊᓗ ᓴᓇᔨᖃᖅᑐᑦ, ᓴᓇᕐᕈᑎᖃᖅᑐᑦ ᐊᒻᒪᓗ ᐃᑲᔫᑎᒃᓴᖃᖅᑐᑦ 

ᑭᓐᖑᒪᓇᖅᑐᓂᒃ ᑭᐅᓯᓂᐊᕐᓗᓂ ᐊᒻᒪᓗ ᓴᓗᒻᒪᖅᓴᐃᓂᐊᕐᓗᓂ ᐅᖅᓱᐊᓗᖕᒥ ᑯᕕᔪᒥᒃ ᐅᒥᐊᕐᔪᐊᓂᑦ ᐊᒻᒪᓗ 

ᐅᖅᓱᐊᓗᓕᕆᕕᖕᓂᑦ ᖃᑕᐅᔭᕐᔪᐊᓂᑦ ᑭᒡᒐᖅᑐᖅᖢᒍ ᓱᕈᖅᓴᐃᔪᖅ. ᑕᐃᒪᓗ ᒫᓐᓇ 4 ᑭᐅᓯᔨᑦ ᐊᐅᓚᑦᓯᔨᑦ 

ᐱᔪᓐᓇᕐᓂᖅᑖᑎᑕᐅᓯᒪᓪᓗᑎᒃ ᐃᖏᕐᕋᔪᓕᕆᔨᒃᑯᑦ ᑲᓇᑕᒥᑦ: 

• ᐱᓇᖕᓇᖓᓂ ᑲᓇᑕ ᑕᕆᐅᕐᒥ ᑭᐅᓯᔨᑦ ᑯᐊᐳᕆᓴᓐ 

• ᑲᓇᖕᓇᖓᓂ ᑲᓇᑕ ᑕᕆᐅᕐᒥ ᑭᐅᓯᔨᑦ ᑯᐊᐳᕆᓴᓐ 

• ᐅᑭᐅᖅᑕᖅᑐᒥ ᐊᕙᑎᖓᓄᑦ ᑭᐅᓯᔨᑦ ᐱᓕᕆᖃᑎᒌᑦ 

• ᐳᐃᑦ ᑕᐳ ᑕᕆᐅᕐᒥ ᐱᔨᑦᑎᕋᖅᑎᑦ 

ᐅᑯᐊ ᐊᐅᓚᑦᓯᔩᑦ ᑮᓇᐅᔭᒃᓴᖃᖅᑎᑕᐅᔪᑦ ᐃᓚᒋᔭᐅᔪᑦ ᐊᑭᓕᐅᑎᒃᓴᖏᓐᓄᑦ ᐊᒻᒪᓗ ᐅᖅᓱᐊᓄᓗᖕᒥ ᐅᓯᔪᑦ ᐊᑭᖏᓐᓂᒃ, 

ᐅᑯᐊᓗ ᐊᑑᑎᖃᖅᑐᑦ ᐊᑐᓂ ᑖᓐᔅ ᐅᖅᓱᐊᓗᒃ ᓅᑕᐅᔪᖅ ᖃᑦᑕᐅᔮᓗᖕᓄᑦ. 

ᑕᐃᑲᓂ ᑯᕕᔪᖃᖅᐸᑦ ᐅᖅᓱᐊᓗᖕᒥ, ᐅᓇ ᓱᕈᖅᓴᐃᔪᖅ ᐊᑭᓖᕗᖅ ᑭᐅᓯᔪᒧᑦ ᐊᐅᓚᑦᓯᔨᒧᑦ ᑭᐅᓯᓂᖓᓄᑦ ᐊᒻᒪᓗ 

ᓴᓗᒻᒪᖅᓴᐃᓂᖓᓄᑦ ᐅᖅᓱᐊᓗᖕᒥ ᑯᕕᔭᖓᓂᒃ. ᐃᖏᕐᕋᔪᓕᕆᔨᒃᑯᑦ ᑲᓇᑕ ᓇᓗᓇᐃᒃᑯᓯᖃᑦᑕᖅᑕᖏᑦ ᐊᖏᖃᑦᑕᖅᑕᖏᑦ 

ᑭᐅᓯᔨᑦ ᐊᐅᓚᑦᓯᔨᑦ ᐊᓂᒍᕌᖓᑕ 3 ᐊᕐᕌᒍᑦ ᒪᓕᒍᓐᓇᑦᑎᐊᕌᖓᑕ ᑖᒃᑯᓄᖓ ᑕᐃᒪᓐᓇᐅᔭᕆᐊᖃᖅᑎᑕᐅᔪᓄᑦ  

ᑖᒃᑯᑎᒍᑦ ᑭᐅᓯᓂᖅ ᐊᐅᓚᑦᓯᓂᕐᒧᑦ ᐱᖁᔭᕋᓛᑦ  ᐊᒻᒪᓗ ᑭᐅᓯᔨᑦ ᐊᐅᓚᑦᓯᔨᑦ ᐱᐅᓯᖏᑦ ᑭᐅᓯᓂᖅ ᐊᐅᓚᑦᓯᓂᕐᒧᑦ 

ᐱᐅᓯᑦ.  
 

ᐅᑯᐊ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ  ᐋᕿᒃᓱᖅᓯᒪᔪᑦ ᖃᓅᑎᒋᔪᖅ ᐱᑐᐃᓐᓇᕆᐊᖃᓕᖅᓯᒪᖕᒪᖔᑕ ᐊᒻᒪᓗ ᐊᑦᑎᓛᖅ 

ᐱᔪᓐᓇᖅᑕᖏᑦ ᐅᑯᐊ ᐋᕿᒃᓱᖅᓯᒪᖃᑦᑕᖅᑐᑦ ᐊᒻᒪᓗ ᐊᑦᑎᓛᖅ ᑭᐅᓯᔨᑦ ᐊᐅᓚᑦᓯᔨᑦ ᐊᑐᐃᓐᓇᖃᕐᕕᖏᑦ ᑭᐅᓯᓂᐊᕐᓗᑎᒃ 

ᐅᖅᓱᐊᓗᖕᒥ ᑯᕕᔪᓂᒃ ᑎᑭᐅᒪᔪᓄᑦ 10,000 ᑕᓐᔅ ᐃᓗᐊᓃᑉᐳᖅ ᐋᕿᒃᓯᒪᔪᑦ ᐊᑯᓂᐅᑎᒋᓇᔭᕐᓂᖓᑕ ᐱᐅᓯᑦ ᐊᒻᒪᓗ 

ᐊᐅᓚᑦᑎᕕᒋᔭᖓᑦᑕ ᐊᕙᑖᓂ. 

  

ᐃᓚᒋᓪᓗᒍ ᓇᓗᓇᐃᒃᑯᖅᓯᖃᑦᑕᕐᓂᖅ ᐱᓕᕆᔨᑖᕆᓂᐊᕐᓗᒋᑦ, ᑭᐅᓯᔨᑦ ᐊᐅᓚᑦᓯᔨᑦ ᑐᓂᓯᔭᕆᐊᖃᖅᑐᖅ ᐊᒻᒪᓗ 

ᑭᐅᓯᔾᔪᑎᒃᓴᒥᖕᓄᑦ ᐸᕐᓇᐅᑎᓂᒃ ᐃᓚᖃᕐᓗᑎᒃ ᐱᐅᓯᑦ ᐊᒻᒪᓗ ᐃᑲᔫᑎᒃᓴᖏᑦ ᑭᐅᓯᓗᑎᒃ ᐅᒥᐊᕐᔪᐊᒥᖔᖅᑐᒥᑦ 

ᐅᖅᓱᐊᓗᖕᒥ ᑯᕕᔪᖃᖅᐸᑦ ᑕᐅᕙᓂ ᓄᓇᖓᓂ ᐱᔨᑦᑎᕋᕐᕕᒋᔭᒥᓂ. 

ᐃᒪᓐᓇ ᑐᒃᓯᕋᖅᑐᒍᑦ 

ᒫᓐᓇᕈᖅᑎᓪᓗᒋᑦ ᐃᒪᓐᓇᐅᔭᕆᐊᖃᖅᑎᑕᐅᔪᑦ  ᑖᒃᑯᓄᖓ ᑭᐅᓯᔨᑦ ᐊᐅᓚᑦᓯᔨᑦ 
 

ᑕᐃᑲᓂ ᑲᓇᑕᐅᑉ ᐃᓕᓴᕆᓯᒪᔭᖏᑦ ᓇᒥᑐᐃᓐᓇᖅ ᓯᓚᕐᔪᐊᒥ ᐱᐅᔪᓂᒃ ᐱᓕᕆᔾᔪᖃᖅᑐᑦ ᐱᑐᐃᓐᓇᕆᐊᖃᓕᖅᓯᒪᔪᑦ, 

ᐊᒻᒪᓗ ᑭᐅᓯᔾᔪᑎᖏᑦ, ᐅᖅᓱᐊᓗᒃ ᑯᕕᔪᖅ, ᑲᓇᑕᐅᑉ ᐱᓕᕆᔾᔪᓯᖓ ᐱᖁᔭᕋᓛᑦ ᑖᒃᑯᓄᖓ ᑭᐅᓯᔨᑦ ᐊᐅᓚᑦᓯᔨᑦ 

ᓴᕿᑕᐅᓚᐅᖅᑐᖅ ᐅᖓᑖᓂ 20 ᐊᕐᕌᒍᓂ ᐊᓂᒍᖅᑐᓂ. ᑕᐃᒪᖓᓂᑦ, ᑭᐅᓯᖃᑦᑕᖅᑐᕈᑎᖏᑦ ᐅᖅᓱᐊᓗᖕᒧᑦ 

ᐊᓯᕈᖅᓯᒪᔪᑦ, ᐊᒻᒪᓗ ᑭᓯᐊᓂᑦᑕᑲᐅᖅ ᑲᓇᑕᐅᑉ ᓯᒡᔭᖏᑦ ᐱᕈᖅᓯᒪᓕᖅᑐᑦ  

 

ᒫᓐᓇ, ᐊᒥᓱᑦ ᑭᐅᓯᔨᑦ ᐊᐅᓚᑦᓯᔨᑦ ᐊᑭᓕᖅᓱᖅᑕᐅᓇᑎᒃ ᓴᓇᓲᑦ ᑭᐅᓯᕕᖃᕐᑎᑦᑎᓂᐊᕋᒥᒃ ᐅᖓᑖᓄᑦ ᑲᓇᑕᐅᑉ 

ᒪᓕᒐᖏᑦᑕ ᑕᐃᒪᓐᓇᐅᔭᕆᐊᖃᖅᑎᑕᖏᓐᓄᑦ. ᐅᓇ ᐃᑲᔫᓯᔪᖅ ᑕᐃᒪᓗ ᐱᑐᐃᓐᓇᕆᐊᖃᓕᖅᓯᒪᑦᑎᐊᕐᓂᐊᕐᒪᑕ 

ᑭᐅᓯᓗᑎᒃ ᐅᖅᓱᐊᓗᖕᒥ ᑯᕕᔪᖃᖅᐸᑦ. 

https://laws-lois.justice.gc.ca/eng/regulations/SOR-95-405/
https://tc.canada.ca/sites/default/files/migrated/tp12401e.pdf

UNCLASSIFIED / NON CLASSIFIÉ 

 

ᐊᖏᓕᖓ ᐅᖅᓱᐊᓗᒃ ᓄᑦᑕᖅᑐᖅ ᐃᓗᐊᓂ ᑲᓇᑕᐅᑉ ᐃᒪᖏᑕ ᐅᓯᑲᖅᑕᖅᑕᐅᔪᑦ ᐅᒥᐊᕐᔪᐊᒃᑯᑦ ᐊᒻᒪᓗ ᐅᖅᓱᐊᓗᐊ 

ᐊᖏᔪᑦ ᐅᒥᐊᕐᔪᐊᑦ ᑲᔪᓯᔪᒥᒃ ᐅᓄᖅᓯᕙᓪᓕᐊᔪᑦ ᐊᒡᒋᖅᑐᓄᑦ ᐊᕐᕌᒍᓄᑦ ᐱᔭᐅᔪᒪᓂᑯᖏᓐᓄᑦ, ᐊᒻᒪᓗ ᐅᖅᓱᐊᓗᒃ 

ᐊᖏᒡᓕᒋᐊᕈᓂ ᑕᐃᒪ ᐅᓄᖅᓯᒋᐊᕐᓂᐊᖅᑐᑦ ᐅᒥᐊᕐᔪᐊᑦ. ᑕᐃᒪᓗ ᐅᓄᖅᓯᒋᐊᖅᓯᒪᓕᖅᑐᑦ ᐅᒥᐊᕐᔪᐊᑦ ᐃᖏᕐᕋᔭᒃᑐᑦ, 

ᑕᐃᒪᓗ ᐊᑦᑕᕐᓇᖅᑐᖃᕈᓐᓇᖅᑐᑦ ᐅᒥᐊᕐᔪᐊᓂᒃ ᐱᓕᕆᖃᑎᒌᖕᓂ, ᐅᑯᐊᓗ ᐊᑦᑕᕐᓇᖅᑐᒦᓐᓂᖅᓴᐃᑦ ᐅᖅᓱᐊᓗᒃ 

ᑯᕕᔪᓐᓇᖅᖢᓂ. ᐅᓇ ᐊᑦᑕᕐᓇᖅᑐᖅ ᓇᓗᓇᐃᖅᑕᐅᓯᒪᔪᖅ ᐱᑕᖃᕆᐊᖃᕐᓂᖓᓂ ᐃᖏᕐᕋᔪᓕᕆᔨᒃᑯᑦ ᑲᓇᑕ 

ᒫᓐᓇᕈᖅᑎᔾᓗᒋᑦ ᑲᓇᑕᐅᑉ ᐱᓕᕆᔾᔪᓯᖓ ᐱᑐᐃᓐᓇᕆᐊᖃᕆᐊᖃᕐᓂᕐᒧᑦ, ᑭᐅᓯᓂᕐᒧᑦ, ᐅᓯᑲᖅᑕᖅᑐᓂᑦ ᐅᖅᓱᐊᓗᒃ 

ᑯᕕᒃᐸᑦ. 
 

ᑕᐃᑲᓂ 2018, ᐊᐱᕆᓚᐅᖅᑐᒍᑦ ᑭᐅᓯᓗᑕ ᖃᓄᖅ ᐱᐅᓯᕚᓪᓕᕈᓐᓇᕐᒪᖔᑕ . ᑲᑎᒪᖃᑎᖃᓚᐅᕐᒥᔪᑦ 

ᓄᓇᖅᑲᖅᑳᖅᓯᒪᔪᓂᒃ, ᑲᒻᐸᓂ, ᑲᓇᑕᒥ ᐊᒻᒪᓗ ᓄᓇᓕᖕᓂ ᐊᖓᔪᖅᑳᖑᔪᓂᒃ, ᐊᒻᒪᓗ ᐊᓯᖏᑦ ᐊᑑᑎᖃᖅᑐᑦ ᑲᓄᖅ 

ᐱᐅᓯᕚᓪᓕᖅᑎᑦᑐᓐᓇᕐᒪᖔᑕ ᑲᓇᑕᐅᑉ ᐊᔪᖏᓐᓂᒃ ᑭᐅᓯᔪᓐᓇᐅᑎᖏᑦ ᑕᕆᐅᕐᒥ ᐅᖅᓱᐊᓗᖕᒥ ᑯᕕᔪᖃᖅᐸᑦ.  

 

ᑭᐅᓇᓱᒃᖢᒋᑦ ᐅᑯᐊ ᐱᔾᔪᑕᐅᔪᑦ ᐅᖃᐅᓯᐅᔪᑦ, ᐊᒻᒪᓗ ᐱᐅᓯᕚᓪᓕᖅᑎᑲᓐᓂᕋᓱᒃᖢᒋᑦ ᑲᓇᑕᐅᑉ ᐱᓕᕆᔾᔪᓯᖏᑦ 

ᐱᑐᐃᓐᓇᕆᐊᖃᓕᕐᑎᑦᑎᓇᓱᖕᓂᕐᒧᑦ ᐅᒥᐊᕐᔪᐊᓂᖔᖅᑐᑦ ᐅᖅᓱᐊᓗᒃ ᓱᕈᕐᓇᖅᑐᖅ, ᐅᑯᐊ ᐃᖏᕐᕋᔪᓕᕆᔨᒃᑯᑦ ᑲᓇᑕ 

ᑐᒃᓯᕋᖅᑐᑦ ᑖᒃᑯᓂᖓ ᐊᓯᖑᐃᔪᖃᕐᓗᑎᒃ ᐱᖁᔭᕋᓛᑎᒍᑦ ᑭᐅᓯᖃᑦᑕᖅᑐᓄᑦ ᐊᐅᓚᑦᓯᔨᓄᑦ: 

• ᐋᕿᒃᓱᐃᓗᒋᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᓄᓇᓕᑦ ᓈᒻᒪᒋᔭᖏᓐᓄᑦ ᐋᕿᒃᓱᓗᒋᑦ ᖃᓄᐃᓕᖓᓂᖏᑦ 

ᒪᓕᒃᓗᒋᑦ 

• ᐱᐅᓯᕚᓪᓕᕐᓗᑎᒃ ᑭᐅᓯᔾᔪᑕᐅᔪᑦ ᐊᑯᓂᐅᓂᖓ ᐱᐅᓯᕆᔭᐅᔪᒥᑦ; 

• ᐱᐅᓯᕚᓪᓕᕐᓗᑎᒃ ᖃᓄᖅ ᑭᐅᓯᔨᑦ ᐊᐅᓚᑦᓯᔨᑦ ᑭᐅᓯᓂᐊᕐᓗᑎᒃ ᐅᖅᓱᐊᓗᖕᒥ ᑯᕕᔪᓂᒃ ᑎᑭᐅᒪᔪᓄᑦ 10,000 

ᑕᓐᔅ); 

• ᐱᐅᓯᕚᓪᓕᕐᓗᑎᒃ ᖃᓄᖅ ᖃᐅᔨᓴᖅᑕᐅᔾᔪᓯᖏᑦ ᐊᒻᒪᓗ ᓇᓗᓇᐃᒃᑯᖅᑕᑖᖅᑎᑕᐅᔪᓐᓇᕐᓂᖏᑦ 

ᑭᐅᓯᔪᓐᓇᕐᓂᖏᓐᓄᑦ ᐊᐅᓚᑦᖃᓯᔨᑦ; ᐊᒻᒪᓗ  

• ᐃᓚᐅᑎᑦᑎᓗᑎᒃ ᓄᓇᖅᑲᖅᑳᖅᓯᒪᔪᓂᒃ ᐊᒻᒪᓗ ᑎᒍᒥᐊᖅᑎᓂᒃ ᐱᓕᕆᐊᕆᔭᓄᑦ ᐊᕿᒃᓱᐃᕙᓪᓕᐊᑎᒋᑦ ᑯᕕᔪᓄᑦ. 
 

ᐋᕿᑦᑎᐊᕐᓗᒋᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ  ᓄᓇᓕᖕᓂ ᖃᓄᐃᓕᖓᓂᖏᓐᓂᒃ ᒪᓕᒃᓗᒋᑦ 

ᓄᓇᖅᑲᖅᑳᖅᓯᒪᔪᑦ, ᑕᕆᐅᕐᒥ ᑲᒻᐸᓂᑦ, ᓄᓇᓕᑦ ᐊᒻᒪᓗ ᒐᕙᒪᒃᑯᑦ ᐅᖃᖅᓯᒪᔪᑦ ᐃᓱᒫᓘᑎᒥᖕᓂᒃ ᑖᒃᑯᐊ ᒫᓐᓇᐅᔪᖅ 

ᐊᑐᖅᑕᐅᔪᑦ ᐱᖁᔭᕋᓛᑦ ᐋᕿᒃᓯᒪᔪᑦ “ᐊᑕᐅᓯᖅ ᑕᒪᐃᓐᓄᑦ ᓈᒻᒪᒃᑐᖅ” ᐋᕿᒃᓯᒪᔾᔪᓯᖓᑦ ᐱᖁᔭᕋᓛᓕᕐᓂᐊᕐᓗᒋᑦ ᑕᒪᕐᒥᒃ 

ᑲᓇᑕᐅᑉ ᐃᒪᖏᑦ, ᐊᒻᒪᓗ ᒪᓕᑦᑎᐊᓐᖏᑦᑐᒻᒪᕆᐅᓗᑎᒃ ᖃᓄᐃᓕᖓᓂᖏᓐᓂᒃ ᓄᓇᓕᖕᓂ ᐊᒻᒪᓗ ᐊᑦᑕᕐᓇᖅᑐᓂᒃ. 

ᑕᒪᑐᒥᖓ ᑭᐅᓯᓗᓯ, ᐃᖏᕐᕋᔪᓕᕆᔨᒃᑯᑦ ᑲᓇᑕ ᐃᓱᒪᔪᑦ ᐊᓯᕈᖅᑕᐅᑎᓪᓗᒋᑦ ᐱᖁᔭᕋᓛᖏᑦ ᑕᐃᒪᓗ ᑭᐅᓯᔪᑦ ᐊᐅᓚᑦᓯᔨᑦ 

ᖃᓄᐃᓕᖓᓪᓚᑦᑕᖅᑐᓂᒃ ᓱᓕᔪᒥᒃ ᓄᓇᓕᖕᓂ ᖃᓄᐃᓕᖓᓂᖏᓐᓂᒃ ᒪᓕᖕᓂᐊᕐᒪᑕ, ᐊᑦᑕᕐᓇᖅᑐᓄᑦ, ᐊᒻᒪᓗ 

ᖃᓄᐃᓕᐅᕆᐊᖃᖅᑐᓄᑦ ᑕᐃᒪᓐᓇᐅᔪᑦ ᑕᐃᑲᓂ ᓴᕿᑦᑎᓇᓱᒃᑎᓪᓗᑕ ᑭᐅᓯᔾᔪᑎᒃᓴᓄᑦ ᐸᕐᓇᐅᑎᓂᒃ.   

 

ᐅᓇ ᐆᒃᑑᑎᒋᓪᓗᒍ, ᐃᖏᕐᕋᔪᓕᕆᔨᒃᑯᑦ ᑲᓇᑕ ᐃᓱᒪᔪᑦ ᑭᐅᓯᖃᑦᑕᖅᑐᓄᑦ ᐊᐅᓚᑦᓯᔨᓄᑦ ᐃᒪᓐᓇᐅᖁᔨᓪᓗᑎᒃ: 

• ᓇᓗᓇᐃᕐᓗᒋᑦ ᖃᓄᖅ ᐊᕕᒃᓯᒪᖕᓂᖏᑦ ᓄᓇᖏᑦᑎᒍᑦ ᐱᔭᒃᓴᖏᑦ ᐊᑐᓂ ᐊᕕᒃᑐᖅᓯᒪᔪᑦ; 

• ᓇᓗᓇᐃᕐᓗᒋᑦ ᖃᓄᖅ ᐃᓱᒪᖃᕐᒪᖔᑕ ᐊᒻᒪᓗ ᖃᐅᔨᓴᕐᓂᐊᕐᒪᖔᑕ ᓇᓃᓐᓂᖏᑦ-ᒪᓕᒃᓗᒋᑦ ᑭᐅᓯᔾᔪᑎᒃᓴᖏᓐᓄᑦ, 

ᓴᓇᕐᕈᑎᒃᓴᖏᓐᓄᑦ, ᐊᒻᒪᓗ ᐃᑲᔫᑎᒃᓴᑦ ᑖᒃᑯᓄᖓ ᓄᓇᖏᓐᓄᑦ; ᐊᒻᒪᓗ  

• ᑕᑯᑎᑦᑎᓗᑎᒃ ᑖᒃᑯᐊ ᑭᐅᓯᔾᔪᑎᖏᑦ ᓴᓇᕐᕈᑎᑦ ᐊᔪᖏᓐᓂᒃ ᐊᑑᑎᖃᑦᑎᐊᕐᓗᑎᒃ ᖃᓄᕆᑦᑐᑐᐃᓐᓇᓄᑦ 

ᐅᖅᓱᐊᓗᖕᒧᑦ ᖁᕕᔪᓄᑦ ᐃᓗᐊᓂ ᓄᓇᖓᑦ ᐱᔭᒃᓴᖃᕐᕕᒋᔭᒥᖕᓂ. 
 

ᐅᑯᐊ ᐊᓯᕈᖅᑐᑦ ᐃᓚᓕᐅᑎᔭᐅᓂᐊᖅᑐᑦ ᒫᓐᓇ ᑕᐃᒪᓐᓇᐅᔭᕆᐊᖃᖅᑎᑕᐅᔪᓄᑦ ᓇᓗᓇᐃᖅᓯᓗᑎᒃ 

ᖃᓄᐃᓕᐅᕈᑎᒃᓴᖏᓐᓂᒃ ᐊᐅᓚᑦᓯᔨᑦ ᓴᐳᒻᒥᓂᐊᕐᓗᑎᒃ ᐊᒻᒪᓗ ᐱᓕᕆᐊᕆᓂᐊᕐᓗᒋᑦ ᐊᕙᑎᑦᑎᓂ ᐊᑦᑕᕐᓇ6ᑐᓖᑦ 

ᐊᐅᓚᑦᑎᕕᒋᔭᒥᖕᓂ ᓯᓚᒥᖕᓂᑦ. 

 

https://letstalktransportation.ca/requirements-for-oil-spill-response-organizations

UNCLASSIFIED / NON CLASSIFIÉ 

ᐱᐅᓂᖅᓴᐅᓕᕐᓗᓂ ᑭᐅᓯᓇᓱᖕᓂᖏᑦᑕ ᐊᑯᓂᐅᓂᖏᑦ 

ᑲᓇᑕᐅᑉ ᑭᐅᓯᓂᖅ ᐊᐅᓚᑦᓯᓂᕐᒧᑦ ᐱᐅᓯᖏᑦ  ᐃᓚᖃᖅᑐᑦ ᖃᓄᖅ ᐊᑯᓂᐅᑎᒋᔭᕆᐊᖃᕐᓂᖏᓐᓂᑦ ᐱᐅᓯᑦ, ᐅᑯᐊᓗ 

ᐊᕕᒃᓯᒪᔪᑦ ᑎᓴᒪᓄᑦ ᒪᓕᒃᓗᒋᑦ ᐅᖅᓱᐊᓗᒃ ᐊᖏᑎᒋᓂᖓ ᐊᒻᒪᓗ ᓇᒦᓐᓂᖓ (ᑕᑯᒍᒃ ᓇᓗᓇᐃᖅᓯᔪᖅ 1). ᐅᑯᐊ ᐱᐅᓯᑦ 

ᐋᑭᒃᓯᒪᔪᑦ ᖃᓄ ᐊᑯᓂᐅᑎᒋᔭᕆᐊᖃᕐᓂᖏᓐᓂᒃ ᐃᓄᐊᓂ ᑭᐅᓯᓇᓱᒃᑐᓄᑦ ᐊᐅᓚᑦᓯᔨᑦ 

ᐱᑐᐃᓐᓇᕆᐊᖃᓕᖅᓯᒪᒋᐊᖃᕐᓂᖏᑦ ᐃᖏᕐᕋᓯᑎᓐᓂᐊᕐᓗᒋᑦ ᐅᕝᕙᓘᓐᓃᑦ ᑐᓂᓯᓂᐊᕐᓗᑎᒃ ᓴᓇᕐᕈᑎᓂᒃ ᐱᖁᑎᓂᒃ 

ᐅᖅᓱᐊᓗᒃ ᑯᕕᔪᑦ ᐃᓂᖓᓄᑦ. 

 

ᐆᒃᑑᑎᒋᓪᓗᒍ ᓲᕐᓗ, ᐅᓇ 150-ᑖᓐᔅ ᐅᖅᓱᐊᓗᒃ ᑯᕕᒃᐸᑦ ᐃᓗᐊᓂ ᓇᓗᓇᐃᖅᑕᐅᓯᒪᔪᖅ, ᑭᐅᓯᕙᒃᑐᑦ ᐊᐅᓚᑦᓯᔨᑦ 

ᐱᑐᐃᓐᓇᕆᐊᖃᓕᖅᓯᒪᒋᐊᖃᖅᑐᑦ ᐃᖏᕐᕋᓯᑎᑦᑎᓗᑎᒃ ᓴᓇᕐᕈᑎᒥᖕᓂᒃ ᐊᒻᒪᓗ ᓴᓇᓗᑎᒃ ᐃᓗᐊᓂ 6 ᐃᑲᕐᕋᑦ 

ᐊᐱᕆᔭᐅᓚᐅᕐᓗᑎᒃ ᑭᐅᓯᖁᔭᐅᓗᑎᒃ ᑯᕕᔪᒥᒃ. ᑖᓐᓇ ᐱᖓᔪᖓ ᐅᕝᕙᓘᓐᓃᑦ ᑎᓴᒪᖓ 4 ᑯᕕᔪᒧᑦ, ᑭᐅᓯᔨᑦ ᐊᐅᓚᑦᓯᔨᑦ 

ᐱᑐᐃᓐᓇᕆᐊᖃᓕᖅᓯᒪᒋᐊᖃᖅᑐᑦ ᑐᓂᓯᓗᑎᒃ ᓴᓇᕐᕈᑎᒥᖕᓂ ᐊᒻᒪᓗ ᐃᑲᔫᑎᓂᒃ ᐃᓂᖓᓄᑦ ᐃᓗᐊᓂ 

ᐊᑯᓂᐅᑎᒋᔭᕆᐊᖃᖅᑐᑦ ᒪᓕᒃᓗᒋᑦ ᐱᐅᓯᕆᔭᐅᔪᑦ. ᐊᑯᓂᐅᓂᖅᓴᐅᓕᖅᑎᓪᓗᒋᑦ ᐱᐅᓯᖏᑦ ᑖᒃᑯᓄᖓ 3 ᐊᒻᒪᓗ 4 

ᑯᕕᔪᓄᑦ ᑕᐃᒪᓗ ᐅᖓᓯᖕᓂᖅᓴᒦᑉᐸᑕ ᐃᒪᕕᖕᒥ ᐊᒻᒪᓗ ᐊᖏᓂᖅᓴᐅᒐᔭᖅᑐᖅ ᑯᕕᔪᖅ ᐱᓕᕆᔭᕆᐊᖃᖅᑕᖓᑦ, ᐊᒻᒪᓗ 

ᑕᐃᒪᐃᒻᒪᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᐊᑯᓂᐅᓂᖅᓴᒥᒃ ᑐᓂᓯᓇᓱᒃᕕᖃᕐᓗᑎᒃ ᓴᓇᕐᕈᑎᓂᒃ. 
 

ᓇᓗᓇᐃᖅᓯᔪᖅ 1: ᒫᓐᓇ ᑭᐅᓯᔪᑦ ᐊᑯᓂᐅᑎᒋᔭᕆᐊᖃᕐᓂᖏᓐᓄᑦ ᐱᐅᓯᑦ 

ᓄᓇ ᑭᐅᓯᕕᒋᔭᖓ 1-ᖓᓂ 

150 ᑕᓐᔅ 

2-ᖓᓂ 

1,000 ᑕᓐᔅ 

3-ᖓᓂ 

2,500 ᑕᓐᔅ 

4-ᖓᓂ 

10,000 ᑕᓐᔅ 

ᓇᓗᓇᐃᖅᑕᐅᓯᒪᔪᖅ (ᐃᓂᖓ 

ᑕᐃᑲᓂ ᑭᐅᓯᔪᑦ ᐊᐅᓚᑦᓯᔨᑦ 

ᐃᓕᓯᕕᒋᔭᕆᐊᖃᖅᑕᖏᑦ 

ᓴᓇᕐᕈᑎᓂᒃ, ᐃᑲᔫᑎᓂᒃ, ᐊᒻᒪᓗ 

ᓴᓇᔨᓂᒃ ᐱᓕᕆᓂᐊᕐᓗᑎᒃ 

ᓇᓗᓇᐃᖅᑕᐅᓯᒪᔪᖅ ᐊᑐᕐᓗᒍ 

ᐊᑯᓂᐅᑎᒋᔭᕆᐊᖃᕐᓂᖓ) 

6 ᐃᑲᕐᕋᑦ 

(ᐃᒫᖅᑕᐅᓗᑎᒃ) 

12 ᐃᑲᕐᕋᑦ 

(ᐃᒫᖅᑕᐅᓗᑎᒃ) 

ᐊᑑᑎᖃᓐᖏᑦᑐᖅ ᐊᑑᑎᖃᓐᖏᑦᑐᖅ 

ᐃᓗᐊᓂ ᓄᓇ 

ᑭᐅᓯᕕᒋᔭᖓᓃᓪᓗᑎᒃ (ᑕᐃᒪᖓᓂ 

ᑲᓇᑕᐅᑉ ᐃᒪᖏᓐᓂ ᐃᓗᐊᓂ 50 

ᒪᐃᓕ ᓇᒧᑐᐃᓐᓇᖅ 

ᓇᓗᓇᐃᖅᑕᐅᓯᒪᔪᒥᑦ ᐃᒃᓴᕐᕕᖕᒥᑦ, 

ᑭᓯᐊᓂ ᑭᒡᓕᖏᑦ ᐊᔾᔨᒌᒐᔭᓐᖏᑦᑐᑦ) 

ᐅᕝᕙᓘᓐᓃᑦ ᐱᐅᓯᕚᓪᓕᕐᓗᓂ 

ᑭᐅᓯᕕᒋᔭᖏᓐᓂᑦ ᓄᓇᓂ (ᓄᓇᖓ 

ᑕᐃᑲᓂ ᒪᓕᒐᕐᓂᒃ ᐊᑐᖅᓯᓂᖅᓴᐅᔪᑦ 

ᐊᑯᓂᐅᑎᒋᔭᕆᐊᖃᕐᓂᖓ ᐱᐅᓯᑦ 

ᐊᑑᑎᖃᕋᔭᖅᑐᑦ) 

ᐊᑑᑎᖃᓐᖏᑦᑐᖅ ᐊᑑᑎᖃᓐᖏᑦᑐᖅ 18 ᐃᑲᕐᕋᑦ 

(ᑐᓂᓯᔪᑦ) 

72 ᐃᑲᕐᕋ (ᑐᓂᓯᔪᑦ) 

ᐃᓗᐊᓂ ᓄᓇᖓᑦᑕ ᑭᐅᓯᔪᖅ, 

ᑭᓯᐊᓂ ᓯᓚᑖᓂ ᑯᕕᕕᐅᔪᑉ 

ᑭᐅᓯᓇᓱᒃᑐᓄᑦ ᐊᒻᒪᓗ 

ᐱᐅᓯᕚᓪᓕᕐᓗᑎᒃ ᑭᐅᓯᔪᑦ 

ᓇᑭᖔᕐᓂᖏᑦ 

ᐊᑑᑎᖃᓐᖏᑦᑐᖅ ᐊᑑᑎᖃᓐᖏᑦᑐᖅ 18 ᐃᑲᕐᕋᑦ + 

ᐅᐸᒍᑎᓇᓱᖕᓂᖓ 

(ᑐᓂᓯᔪᑦ) 

72 

ᐃᑲᕐᕋᑦ + 

ᐅᐸᒍᑎᓇᓱᖕᓂᖓ 

(ᑐᓂᓯᔪᑦ) 

 

ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᑎᒍᒥᐊᖅᑎᑦ ᐃᓱᒫᓘᑎᖃᖅᑐᑦ ᐅᑯᐊ ᖃᖓᐅᑦᑕᕆᐊᖃᕐᓂᖏᑦ ᐊᑯᓂᐅᓗᐊᖅᑐᑦ, ᐊᒻᒪᓗ 

ᓇᐃᒡᓕᒋᐊᕆᐊᖃᖅᑐᑦ ᐊᑦᑎᒃᓯᓯᒪᓂᐊᕐᒪᑕ ᐋᓐᓂᓯᔪᓐᓇᖅᑐᑦ ᑕᐃᒪᐃᑎᑕᐅᔪᓄᑦ ᐅᖅᓱᐊᓗᒃ ᑯᕕᓂᖓᓄᑦ. 

 

https://tc.canada.ca/sites/default/files/migrated/tp12401e.pdf

UNCLASSIFIED / NON CLASSIFIÉ 

ᐱᒻᒪᕆᐅᔪᖅ ᖃᐅᔨᒪᓗᑕ ᑕᐃᑲᓂ ᐅᖅᓱᐊᓗᒃ ᑯᕕᑎᓪᓗᒍ, ᓱᕈᖅᓴᐃᔪᖅ ᐱᔭᒃᓴᖃᖅᑐᖅ ᐃᕐᖐᓐᓇᖅ ᐱᓕᕆᓗᓂ ᑭᐅᓯᓗᓂ 

ᐊᒻᒪᓗ ᐊᒃᑐᓗᐊᖅᑕᐃᓕᑎᑦᑎᓗᑎᒃ ᖃᓄᐃᓕᑎᑦᑎᔪᒥᒃ, ᑕᐃᒪᓐᓇᐅᓇᔭᖅᑐᑦ ᓲᕐᓗ ᐊᑐᓕᖅᑕᐅᑎᑦᑎᓗᑎᒃ ᐅᖅᓱᐊᓗᒃ 

ᓱᕈᖅᓴᐃᓂᖓᓄᑦ ᑐᐊᕕᕐᓇᖅᑐᓕᕆᔾᔪᑎᒃᓴᑦ ᐸᕐᓇᐅᑎᑦ ᐊᒻᒪᓗ ᑐᓴᕐᑎᑦᑎᓗᑎᒃ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ. ᒪᓕᒃᑐᑦ 

ᐊᖏᓂᖏᓐᓂᒃ ᐊᒻᒪᓗ ᖃᓄᕆᑑᓂᖓᓂᒃ ᑯᕕᔪᖅ, ᐅᑯᐊ ᓱᕈᖅᓴᐃᔪᑦ ᐱᒋᐊᖅᑎᑦᑎᒐᔭᖅᑐᑦ ᐋᕿᒃᓱᖅᓯᒪᔭᒥᖕᓂᒃ 

ᑭᐅᓯᓂᐊᖅᑐᓄᒃ ᐊᐅᓚᑦᑎᔨᓄᑦ ᐅᑯᐊᓗ ᐱᓕᕆᓂᐊᖅᑐᑦ ᖁᕕᔭᐅᔪᒥᒃ.    

 

ᐃᑲᔪᕐᓂᐊᕐᓗᒋᑦ ᑭᐅᓯᔨᑦ ᐊᐅᓚᑦᓯᔨᑦ ᓈᒻᒪᖕᓂᖅᓴᒥᒃ ᐱᑐᐃᓐᓇᕆᐊᖃᓕᖅᓯᒪᓂᕐᒧᑦ, ᐊᒻᒪᓗ ᑭᐅᓯᓂᕐᒧᑦ, ᐅᖅᓱᐊᓗᖕᒥ 

ᑯᕕᔪᖃᖅᑎᓪᓗᒍ, ᐃᓱᒪᔪᒍᑦ ᐊᓯᕈᖅᑎᓪᓗᒋᑦ ᑲᓇᑕᐅᑉ ᓇᓗᓇᐃᖅᓯᒪᔭᖏᑦ ᐱᐅᓯᑦ ᑖᒃᑯᓄᖓ 

ᑕᐃᒪᓐᓇᐅᔭᕆᐊᖃᑎᑕᐅᔪᓄᑦ ᑖᒃᑯᓄᖓ ᐊᐅᓚᑦᑎᔨᓄᑦ ᐱᒋᐊᖅᑎᑦᑎᓗᑎᒃ ᑭᐅᓯᔾᔪᑎᒃᓴᒥᖕᓄᑦ ᐸᕐᓇᐅᑎᓂᒃ ᐃᓗᐊᓂ 

2 ᐃᑲᕐᕋᑦ ᑳᓐᑐᕌᒃᑕᐅᒍᑎᒃ ᑖᒃᑯᓇᖓᑦ ᓱᕈᖅᓴᐃᔪᓂᑦ.   
 

ᐱᒋᐊᖅᑎᑦᑎᓗᑎᒃ ᑭᐅᓯᔾᔪᑎᑦ ᐸᕐᓇᐅᑎᓂᒃ ᐃᓚᖃᖅᑐᑦ ᐱᓕᕆᔾᔪᑎᒃᓴᓂᒃ ᓲᕐᓗ ᐱᒋᐊᕈᑎᒃᓴᑦ ᖃᓄᐃᓕᔪᒥᒃ 

ᖃᐅᔨᓇᓱᑦᑎᐊᕐᓂᐊᕐᓗᑎᒃ ᐊᒻᒪᓗ ᐱᓕᕆᓗᑎᒃ ᐃᖅᑲᓇᐃᔭᖅᑎᒋᔭᒥᖕᓂᒃ ᐊᒻᒪᓗ ᓴᓇᕐᕈᑎᑦ ᐊᒃᔭᖅᑐᖅᑕᐅᓗᑎᒃ ᑕᐃᑯᖓ 

ᐃᓂᖓᓄᑦ ᓱᕈᖅᑕᐅᔪᖅ. ᐅᓇ ᓄᑖᖅ ᑕᐃᒪᓐᓇᐅᔭᕆᐊᖃᖅᑎᑦᑎᓂᖅ ᐊᑯᓂᐅᓕᕆᐊᓪᓚᒃᑎᑦᑎᒐᔭᓐᖏᑦᑐᖅ ᖃᓄᖅ 

ᐊᑯᓂᐅᑎᒋᓂᖓᓂ ᑭᐅᓯᓂᐊᖅᑐᑦ ᐊᐅᓚᑦᑎᔨᑦ ᐱᒋᐊᖅᑎᑦᑎᓗᑎᒃ ᓴᓇᕐᕈᑎᒥᖕᓂᒃ ᑕᐃᑯᐊ ᓱᕕᕕᐅᔪᖅ ᐃᓂᖓᓄᑦ. 

ᐆᒃᑑᑎᒋᓪᓗᒍ, ᑕᐃᒪᓐᓇᐅᒍᓂ ᐅᓇ 3-ᖓ ᑯᕕᔪᑦ ᐃᓗᐊᓂ ᐊᕙᑎᖓᑦᑕ ᓯᓚᑎᖓᑦᑕ ᑭᐅᓯᕕᒋᔭᖓᓂ ᓄᓇᒥ, ᑭᐅᓯᔪᑦ 

ᐊᐅᓚᑦᓯᔨᑦ ᓱᓕ ᐱᑐᐃᓐᓇᕆᐊᖃᓕᖅᑎᑦᑎᒋᐊᖃᖅᑐᑦ ᑐᓂᓯᓗᑎᒃ ᓴᓇᕐᕈᑎᓂᒃ ᑯᕕᕕᐅᔪᖅ ᐃᓗᐊᓂ ᐃᓗᐊᓂ 18 

ᐃᑲᕐᕋᑦ ᑳᓐᑐᕌᒃᑕᐅᓚᐅᖅᑎᓪᓗᒋᑦ ᓱᕈᖅᓴᐃᔪᓂᑦ.   
 

ᐅᓇ ᓄᑖᖅ ᑕᐃᒪᓐᓇᐅᔭᕆᐊᖃᖅᑎᑦᑎᔪᖅ ᖃᐅᔨᒪᓇᑦᑎᐊᕐᓗᑎᒃ ᑖᒃᑯᐊ ᑭᐅᓯᔨᑦ ᐊᐅᓚᑦᓯᔨᑦ 

ᐱᑐᐃᓐᓇᕆᐊᖃᓕᖅᓯᒪᓗᑎᒃ ᐃᖏᕐᕋᓯᑎᓐᓂᐊᕐᓗᒋᑦ ᐊᒻᒪᓗ ᓴᓇᕐᕈᑎᑎᑦ ᐊᒻᒪᓗ ᐃᑲᔫᑎᑎᒃ ᐱᑐᐃᓐᓇᕆᐊᖃᓕᖅᓯᒪᓗᑎᒃ 

ᑕᐅᕗᖓ ᓄᓇᖓᓄ ᐃᕐᖐᓐᓇᖅ ᓈᒻᒪᒃᑐᑯᑦ ᑕᐃᒪᓗ ᑳᓐᑐᕌᒃᑕᐅᑎᓪᓗᒋᑦ, ᓇᓂᑐᐃᓐᓇᑦᑎᐊᕋᓗᐊᖅᐳᑦ ᑯᕕᔪᖅ 

ᐅᕝᕙᓘᓐᓃᑦ ᖃᓄᑐᐃᓐᓇᖓᓗᐊᖅᐸᑦ ᐊᖏᑎᒋᓂᖓ ᑯᕕᔪᖅ. 

 

ᐱᐅᓯᕚᓪᓕᕐᓗᒋᑦ ᖃᓄᖅ ᐱᑐᐃᓐᓇᕆᐊᖃᓕᖅᓯᒪᓂᖅ ᐊᖏᓂᖅᓴᓄᑦ ᐅᖅᓱᐊᓗᖕᓄᑦ ᑯᕕᔪᓄᑦ 

ᓇᓗᓇᐃᒃᑯᖅᑖᑎᑕᐅᒐᔭᖅᑐᓯ ᐱᓕᕆᔪᓐᓇᖅᓯᑎᑕᐅᓗᓯ, ᑭᐅᓯᔨᑦ ᐊᐅᓚᑦᓯᔨᑦ ᑭᐅᓯᔪᓐᓇᑐᐊᕈᓂ 10,000 ᑕᓐᔅ 

ᐅᖅᓱᐊᓗᒃ ᑯᕕᑎᓪᓗᒍ ᐃᓗᐊᓂ ᖃᖓᐅᑦᑕᕆᐊᖃᕐᓂᖏᑦ ᐋᕿᒃᓯᒪᔪᑦ ᐱᐅᓯᑦ ᐊᒻᒪᓗ ᐊᐅᓚᑦᑎᕕᒃᓴᖓᓂ ᐊᕙᑎᒥ 

ᓯᓚᑎᖓᓐᓂ. ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᑎᒍᒥᐊᖅᑎᑦ ᐃᓱᒫᓗᑎᒥᖕᓂᒃ ᐅᖃᖅᓯᒪᔪᑦ ᑖᓐᓇ ᑎᑭᐅᑎᓯᒪᑎᑦᑎᓂᖓᑦ 

ᓇᓗᓇᐃᑯᑕᖃᕆᐊᖃᖅᑐᑦ 10,000 ᑕᓐᔅ ᐊᑦᑎᒃᓯᒋᐊᕆᐊᖃᖅᑐᖅ ᐊᖏᑎᒋᓂᖃᕐᑎᑦᑎᓂᖓ ᑭᐅᓯᓂᐊᖅᑐᓄᑦ 

ᐊᐅᓚᑦᑎᔨᓄᑦ ᐱᓕᕆᔪᓐᓇᕐᓂᖏᑦ ᒪᓕᒃᓗᒋᑦ ᑭᐅᓯᔪᑦ ᐊᖏᓂᖅᓴᓄᑦ ᖃᓄᐃᓕᔪᓄᑦ. 

 

ᐱᔾᔪᑖ ᑕᒪᑐᒧᖓ ᑭᐅᓯᔨᑦ ᐊᐅᓚᑦᓯᔨᑦ ᐱᖁᔭᕋᓛᖅ ᖃᐅᔨᒪᑦᑎᐊᕐᓂᐊᕋᑦᑕ ᐅᑯᐊ ᑖᒃᑯᐊᑦᑎᐊᖑᓂᐊᕐᒪᑕ ᐸᕐᓇᐅᑎᑦ, 

ᐃᓄᖏᑦ ᐊᒻᒪᓗ ᓴᓇᕐᕈᑎᑦ ᐃᓕᓯᒪᔪᑦ ᐊᒻᒪᓗ ᐱᑐᐃᓐᓇᕆᐊᖃᓕᖅᓯᒪᔪᑦ ᐊᑐᖅᑕᐅᓂᐊᕐᓗᑎᒃ ᑕᐃᑲᓂ ᖃᓄᐃᓐᓇᖅ 

ᑯᕕᔪᖃᖅᑎᓪᓗᒍ, ᖃᓄᑐᐃᓐᓇᖅ ᐊᖏᓂᖃᕋᓗᐊᖅᑎᓪᓗᒍ.  
 

ᐅᓇ 10,000 ᑖᓐᔅ ᐋᕿᒃᑕᐅᓯᒪᔪᖅ ᑭᒡᒐᖅᑐᐃᑦᑎᐊᓐᖏᓪᓗᐊᖅᑐᖅ ᐊᖏᓛᒥᒃ ᐅᖅᓱᐊᓗᒃ ᑯᕕᓂᖓ ᑕᐃᒪᓗ ᑭᐅᓯᔨᑦ 

ᐊᐅᓚᑦᑎᔨ ᑭᐅᔪᓐᓇᖅᑐᑦ ᑕᒪᑐᒧᖓ. ᐅᓇ ᐊᖏᓂᖓ ᐊᑐᖅᑕᐅᔪᖅ ᖃᐅᔨᒪᔾᔪᑕᐅᓗᓂ ᒥᑭᓛᖅ ᑭᐅᓯᔾᔪᑕᐅᓂᐊᖅᑐᖅ 

ᐅᑯᐊᓗ ᑭᐅᓯᔨᑦ ᐊᐅᓚᑦᑎᔨᑦ ᒪᓕᑦᑎᐊᕆᐊᖃᖅᑕᖓᑦ ᐱᓕᕆᔪᓐᓇᕐᓂᖏᓐᓄᑦ ᓇᓗᓇᐃᒃᑯᓯᖅᑕᐅᓂᐊᕐᓗᑎᒃ. 

 

ᑭᐅᓯᔨᑦ ᐊᐅᓚᑦᓯᔨᑦ ᐊᔾᔨᒌᒥᒃ ᐃᑲᔫᑎᒃᓴᓄᑦ ᐊᖏᕈᑎᖃᕆᐊᖃᖅᑐᑦ ᑖᒃᑯᐊᓗ ᐊᓯᖏᑦ ᑭᐅᓯᔨᑦ ᐊᐅᓚᑦᓯᔨᑦ ᐊᒻᒪᓗ 

ᐊᓯᖏᑦ ᑲᓇᑕᒥ ᐊᒻᒪᓗ ᓯᓚᕐᔪᐊᒥ ᐊᐅᓚᑦᓯᔨᑦ ᑕᐃᒪᓗ ᐊᑐᕈᓐᓇᕐᓂᐊᕐᒪᑕ ᐊᓯᖏᓐᓂᒃᑕᐅᖅ ᐃᑲᔫᑎᒃᓴᓂᒃ 

ᐱᔭᕆᐊᖃᕈᓂᔾᔪᒃ ᑭᐅᓯᓇᓱᒃᓗᑎᕐ ᐅᖅᓱᐊᓗᒃᓴᖅ ᖁᕕᔪᖃᖅᑎᓪᓗᒍ. ᐅᑯᐊ ᐊᖏᕈᑎᑦ ᐃᑲᔪᕐᓂᐊᖅᑐᑦ ᑕᐃᒫᒃ ᑭᐅᓯᔨᑦ 

ᐊᐅᓚᑦᓯᔨᑦ ᑭᐅᓯᔪᓐᓇᕐᓂᐊᕐᒪᑕ ᐅᖅᓱᐊᓗᖕᓂ ᑯᕕᔪᑦ ᐊᖏᓂᖅᓴᐅᔪᓂᑦ 10,000 ᑕᓐᔅ ᐃᓗᐊᓂ ᓄᓇᖓᑦ ᑖᒃᑯᐊ 

ᐱᔭᒃᓴᖃᕐᕕᒋᔭᒥᖕᓄᑦ. 

UNCLASSIFIED / NON CLASSIFIÉ 

 

ᑕᐃᒪᓗ ᑖᒃᑯᐊ ᑭᐅᓯᔨᑦ ᐊᐅᓚᑦᓯᔨᑦ ᐱᑐᐃᓐᓇᕆᐊᖃᓕᖅᓯᒪᑦᑎᐊᕐᓂᐊᕐᒪᑕ ᐊᑐᓕᖅᑕᐅᑎᓪᓗᒋᑦ ᑖᒃᑯᐊ ᐊᖏᕈᑎᑦ 

(ᐱᔭᕆᐊᖃᓕᕌᖓᒥᒃ), ᐃᖏᕐᕋᔪᓕᕆᔨᒃᑯᑦ ᑲᓇᑕ ᐃᓱᒪᔪᑦ ᓴᕿᑦᑎᓗᑎᒃ ᓂᕆᐅᒋᔭᒥᖕᓂᒃ ᖃᓄᐃᓕᐅᕆᐊᖃᖅᑐᓄᒃ 

ᑐᑭᒧᐊᒍᑎᓴᓂᒃ ᐱᖁᑎᓂᒃ ᑕᐃᒪᓗ ᐅᑯᐊ ᑭᐅᓯᔨᑦ ᐊᐅᓚᑦᓯᔨᑦ ᐱᓕᕆᓂᐊᕐᒪᑕ ᑕᒪᐃᓐᓂᑦ ᐊᖏᖅᑕᐅᓯᒪᔪᑎᒍᑦ 

ᐊᓯᒥᖕᓂᑦ ᑭᐅᓯᔨᑦ ᐊᐅᓚᑦᓯᔨᑦ ᑎᑭᐅᒪᓗᒍ ᐊᑐᓂ 3-ᐊᕐᕌᒍᑦ ᓇᓗᓇᐃᑯᑕᖅᑖᖅᑎᑕᐅᓯᒪᓕᕐᓗᑎᒃ ᐃᓚᒋᓗᒍ ᑕᒪᑐᒧᖓ 

ᐱᔭᕆᐅᖅᓴᑎᑦᑎᓂᕐᒧᑦ ᐱᓕᕆᑎᑦᑎᔾᔪᑕᐅᔪᖅ. 

 

ᐱᐅᓯᕚᓪᓕᖅᑎᓪᓗᒋᑦ ᖃᐅᔨᓴᕈᓯᑦ ᐊᒻᒪᓗ ᐱᔪᓐᓇᖅᓂᑖᖅᑎᑕᐅᓯᒪᓂᖅ ᑭᐅᓯᖃᑦᑕᖅᑐᓄᑦ ᐊᐅᓚᑦᓯᓕᓄᑦ 

ᐊᑖᒍᑦ ᒫᓐᓇ ᐱᖁᔭᕋᓛᖅ, ᐅᑯᐊ ᑭᐅᓯᔨᑦ ᐊᐅᓚᑦᓯᔨᑦ ᓴᕿᑦᑎᔭᕆᐊᖃᖅᑐᑦ ᐊᒻᒪᓗ ᐱᔭᕇᖅᓯᓗᑎᒃ ᐊᔪᕈᖅᓃᖅᓴᕐᕕᒃᓴᓄᑦ 

ᐱᓕᕆᑎᑦᑎᔾᔪᑎᓂᒃ ᐅᑯᐊᓗ ᖃᐅᔨᓴᖅᓯᒪᔪᑦ ᑕᒪᐃᓐᓂᑦ ᐃᓚᓕᒫᖏᓐᓂᒃ ᑭᐅᓯᔾᔪᑎᒃᓴᓄᑦ ᐸᕐᓇᐅᑎᑦ ᐊᒻᒪᓗ 

ᐊᖏᖅᓯᓗᑎᒃ ᑕᐃᒫᒃ ᑭᐅᓯᔪᓐᓇᕐᓂᐊᕋᒥᒃ ᐅᖅᓱᐊᓗᒃ ᓱᕈᖅᓴᖅᑕᖓᓂᒃ ᑎᑭᐅᑎᓯᒪᔪᖅ ᐊᖏᓂᖓ 10,000 ᑕᓐᔅ. 

 

ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᑎᒍᒥᐊᖅᑎᑦ ᐊᐱᕆᓯᒪᔪᑦ ᐃᖏᕐᕋᔪᓕᕆᔨᒃᑯᑦ ᑲᓇᑕ ᐱᐅᓯᕚᓪᓕᕈᓐᓇᕐᒪᖔᑕ ᐊᒻᒪᓗ 

ᑐᑭᓯᓇᖅᓯᑎᑦᑎᐊᕐᓗᒋᑦ ᖃᓄᖅ ᖃᐅᔨᓴᐃᓂᖅ ᐊᒻᒪᓗ ᐱᔪᓐᓇᖅᑎᑖᖅᑎᓪᓗᒋᑦ ᑭᐅᓯᔨᑦ ᐊᐅᓚᑦᓯᔨᖏᑦ ᐋᕿᒃᓯᓯᒪᓗᑎᒃ: 

• ᐊᔪᕈᓐᓃᖅᓴᕐᕕᒃᓴᖅ ᐱᓕᕆᑎᑦᑎᔾᔪᑕᐅᔪᖅ ᑕᐃᒪᓐᓇᐅᔭᕆᐊᖃᖅᑎᑕᐅᓗᓂ; ᐊᒻᒪᓗ 

• ᓈᓴᐅᑎᖏᑦᑎᒍᑦ ᓇᓗᓇᐃᖅᓯᑦᑎᐊᕐᓗᑎᒃ ᑭᐅᓯᓂᐊᖅᑐᑦ ᐊᐅᓚᑦᓯᔨᑦ ᑖᒃᑯᐊ ᐱᖁᑎᑎᒃ ᐱᓕᕆᔪᓐᓇᖅᑐᑦ 

ᐃᒪᓐᓇᐅᑎᒋᔪᖅ. 
 

ᑕᐃᑲᓂ ᐃᓱᐊᓂ, ᐃᖏᕐᕋᔪᓕᕆᔨᒃᑯᑦ ᑲᓇᑕ ᐃᓱᒪᔪᑦ ᐃᓚᓕᐅᔾᔨᓗᑎᒃ ᐊᔪᕈᓐᓃᖅᓴᐅᑎᒃᓴᓂᒃ 

ᑕᐃᒪᓐᓇᐅᔭᕆᐊᖃᖅᑎᑦᑎᓗᑎᒃ ᐊᑐᖅᑕᐅᔭᕆᐊᖃᖅᑎᑦᑎᓗᑎᒃ ᐱᖁᔭᕋᓛᑎᒍᑦ, ᐃᓚᖃᕐᓗᑎᒃ ᐊᒥᓱᑦ ᐊᒻᒪᓗ 

ᖃᓄᕆᑦᑐᑐᐃᓐᓇᐃᑦ ᐊᔪᕈᓐᓃᖅᓴᐅᑎᒃᓴᐃᑦ ᑭᐅᓯᓂᐊᖅᑐᓄᑦ ᐱᔭᕇᖅᓯᒪᒋᐊᖃᕐᓗᒋᑦ ᐱᔪᓐᓇᕐᓂᖅᑖᑎᑕᐅᔾᔪᑎᒋᓗᒋᑦ 

ᓇᓗᓇᐃᒃᑯᑕᖅᑖᕈᑎᒋᓗᒋᑦ (ᑕᐃᒪᖓᑦ ᐊᓂᒍᑐᐊᕌᖓᑕ 3 ᐊᕐᕌᒍᑦ). 

 

ᐅᓇ ᐃᓚᖃᖅᑐᖅ ᓄᑖᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᐅᑯᐊᓗ ᐃᑲᔪᖅᑐᑦ ᐅᕙᑦᑎᓐᓂᒃ ᖃᐅᔨᓴᕈᑎᒃᓴᓄᑦ ᐃᓚᖏᓐᓄᑦ 

ᐊᐅᓚᑦᑎᔨᑦ ᑭᐅᓯᔾᔪᑎᒃᓴᖏᓐᓄᑦ ᐸᕐᓇᐅᑎᑦ ᐃᒪᓐᓇ: 

• ᐊᑐᕆᐊᖃᖅᑎᑦᑎᔪᖅ ᑖᒃᑯᐊ ᐃᓚᐅᑎᑦᑎᓗᑎᒃ ᐃᖏᕐᕋᔪᓕᕆᔨᒃᑯᑦ ᑲᓇᑕ ᓴᓇᓕᖅᐸᑕ ᑐᕌᕆᔭᒥᖕᓂᒃ 

ᐊᔪᕈᓐᓃᖅᓴᐅᑎᒃᓴᓂᒃ; 

• ᐊᑐᕆᐊᖃᖅᑎᑦᑎᔪᑦ ᑖᒃᑯᐊ ᐱᓕᕆᐊᖑᓂᐊᖅᑐᑦ ᑐᓴᕐᑎᑦᑎᔾᔪᑕᐅᓐᖏᓪᓗᑎᒃ ᑕᐃᒪᓗ ᐃᖏᕐᕋᔪᓕᕆᔨᒃᑯᑦ 

ᑲᓇᑕ ᖃᐅᔨᓴᕐᓂᐊᕐᒪᑕ ᓇᓪᓕᖕᓂᒃ ᐃᓚᖏᓐᓂᒃ ᐱᑐᐃᓐᓇᕆᐊᖃᓕᖅᓯᒪᔾᔪᑎᖏᓐᓂᒃ; ᐊᒻᒪᓗ  

• ᐊᑐᕆᐊᖃᖅᑎᑦᑎᔪᑦ ᑖᒃᑯᐊ ᑐᓂᓯᓗᑎᒃ ᐊᔪᕈᓐᓃᖅᓴᕇᕈᑎᒃ ᐅᓂᒃᑳᓂᒃ ᐃᖏᕐᕋᔪᓕᕆᔨᒃᑯᑦ ᑲᓇᑕᒃᑯᑦ 

ᕿᒥᕐᕈᐊᕐᓂᐊᕐᒪᑕ. 
 

ᐃᖏᕐᕋᔪᓕᕆᔨᒃᑯᑦ ᑲᓇᑕ ᐊᒻᒪᓗ ᐃᓱᒪᒋᑦᑎᐊᕐᓗᒋᑦ ᐃᓚᓕᐅᑎᓗᒋᑦ ᐱᐅᓯᕆᓂᐊᖅᑕᑦ ᑖᒃᑯᓄᖓ ᑭᐅᓯᔨᑦ ᐊᐅᓚᑦᓯᔨᑦ 

ᐱᔭᕆᐊᖃᕐᓂᐊᖅᑕᖏᓐᓂᒃ ᓈᓴᐅᓯᕆᔾᔪᑎᓄᑦ ᖃᑦᓯᐅᔭᕆᐊᖃᕐᓂᖏᑦ ᓴᓇᕐᕈᑎᖏᓐᓄᑦ ᐱᓕᕆᔪᓐᓇᕐᓂᐊᖅᑐᑦ. ᐅᑯᐊ 

ᐃᑲᔫᑎᓂᐊᖅᑐᖅ ᑕᑯᑎᑦᑎᓗᑎᒃ ᐃᑲᔫᑎᓴᓂᒃ ᐱᔭᕆᐊᖃᖅᑕᒥᖕᓂᒃ ᑭᐅᓯᓂᐊᕐᓗᑎᒃ ᐊᖅᓱᐊᓗᖕᒥ ᓱᕈᖅᓴᐃᔪᖃᖅᐸᑦ 

ᑎᑭᐅᑎᓯᒪᓗᒍ  ᐅᑯᐊ ᓇᓗᓇᐃᑯᑖᖅᑖᕈᑎᒋᓯᒪᔭᖏᓐᓄᑦ. 

 

ᑐᑭᓯᓇᑦᑎᐊᒃᑲᓐᓂᕐᓗᑎᒃ ᐊᒻᒪᓗ ᓴᕿᔮᑦᑎᐊᒃᑲᓐᓂᕐᓗᑎᒃ ᖃᓄᖅ ᑭᐅᓯᔨᑦ ᐊᐅᓚᑦᓯᔨᑦ ᓇᓗᓴᐃᒃᑯᑕᖅᑖᖅᓯᒪᕗᑦ 

ᐱᓕᕆᔪᓐᓇᕐᓂᖏᓐᓄᑦ, ᐃᖏᕐᕋᔪᓕᕆᔨᒃᑯᑦ ᑲᓇᑕ ᑎᑎᕋᖅᓯᒪᔪᓂᒃ ᓴᕿᑦᑎᔪᒪᔪᑦ ᓄᑖᓂᒃ ᖃᓄᐃᓕᐅᕆᐊᖃᖅᑐᓄᑦ 

ᐃᓕᓐᓂᐊᕈᑕᐅᓂᐊᖅᑐᓂᒃ ᐃᓚᖃᕐᒥᓗᒋᑦ ᒫᓐᓇᕈᖅᓯᒪᔪᓂᒃ ᐱᖁᔭᕋᓛᓂᒃ ᐊᒻᒪᓗ ᐱᐅᓯᕐᓂᒃ ᑕᐃᒪᓗ ᑖᒃᑯᐊ 

ᒪᓕᒐᖑᑎᑎᑕᐅᑐᐊᖅᐸᑕ. ᐅᓇ ᑎᑎᕋᖅᓯᒪᔪᖅ ᓇᓗᓇᐃᔭᑦᑎᐊᖅᓯᒪᓗᓂ ᑭᐅᓯᔨᑦ ᐊᐅᓚᑦᓯᔨᑦ ᐱᓯᒪᒋᐊᖃᖅᑕᖏᓐᓂᒃ 

ᐃᓚᓕᐅᑎᓯᒪᒋᐊᖃᖅᑕᖏᓐᓂᒃ ᑭᐅᓯᔾᔪᑎᒃᓴᒥᖕᓄᑦ ᐸᕐᓇᐅᑎᓂᒃ ᐊᒻᒪᓗ ᖃᓄᖅ ᑕᑯᑎᑦᑎᒐᔭᕐᒪᖔᑕ 

ᐱᑐᐃᓐᓇᕆᐊᖃᓕᖅᓯᒪᓂᕐᒥᖕᓂᒃ ᐅᖅᓱᐊᓗᒃ ᓱᕈᖅᓴᐃᓕᖅᑎᓪᓗᒍ.  

UNCLASSIFIED / NON CLASSIFIÉ 

ᐅᓄᖅᓯᒋᐊᕐᓗᒋᑦ ᓄᓇᖅᑲᖅᑳᖅᓯᒪᔪᑦ ᐃᓚᐅᔪᑦ ᐊᒻᒪᓗ ᑎᒍᒥᐊᖅᑎᑦ ᐊᔪᕈᓐᓃᖅᓴᖃᑕᐅᓂᐊᖅᑐᑦ 

ᓄᓇᖅᑲᖅᑳᖅᓯᒪᔪᑦ, ᑲᓇᑕᒥ ᐊᕕᒃᑐᖅᓯᒪᔪᑦ ᐊᒻᒪᓗ ᕼᐋᒻᓚᒃᑯᑦ, ᐊᒻᒪᓗ ᐊᓯᖏᑦ ᐊᐅᓚᑦᓯᔩᑦ ᐅᖃᖅᓯᒪᔪᑦ ᐅᕙᑦᑎᓐᓄᑦ 

ᐃᓚᐅᑎᑕᐅᔪᒪᓪᓗᑎᒃ ᐸᕐᓇᐃᔪᓂ, ᐱᑐᐃᓐᓇᕆᐊᖃᓕᖅᓯᒪᓂᖅ, ᐊᒻᒪᓗ ᑭᐅᓯᓂᖅ ᐅᖅᓱᐊᓗᖕᒥᒃ ᑯᕕᔪᖃᖅᐸᑦ. 

ᐊᔾᔨᒌᓐᖏᑑᑎᓂᒃ ᐃᓄᒋᐊᖕᓂᖅᓴᐅᓗᑕ ᐃᓄᒃᑕᖃᐅᕈᑦᑕ ᐃᓚᐅᔪᓂᒃ ᑕᒪᑐᒧᖓ ᓴᓇᔭᐅᔪᒧᑦ ᐃᑲᔫᑎᓂᐊᖅᑐᑦ 

ᐱᐅᓯᕚᓪᓕᕐᑎᑦᑎᓗᑎᒃ ᐅᕙᑦᑎᓂᒃ ᑲᓇᑕᒥ ᑭᐅᓯᔨᓂᒃ ᐊᒻᒪᓗ ᐃᑲᔪᕐᓗᒋᑦ ᑭᒃᑯᑐᐃᓐᓇᐃᑦ ᑐᑭᓯᑎᓪᓗᒋᑦ ᖃᓄᖅ ᑲᓇᑕ 

ᐱᑐᐃᓐᓇᕆᐊᖃᓕᖅᓯᒪᖕᒪᖔᑦ, ᐊᒻᒪᓗ ᑭᐅᓯᓗᓂ, ᐅᖅᓱᐊᓗᒃ ᓱᕈᖅᓴᐃᔪᒧᑦ.   
 

ᐃᖏᕐᕋᔪᓕᕆᔨᒃᑯᑦ ᑲᓇᑕ ᑕᐃᒪᓐᓇᐅᔭᕆᐊᖃᖅᑎᑦᑎᔪᒪᔪᑦ ᑖᒃᑯᐊ ᑭᐅᓯᔨᑦ ᐊᐅᓚᑦᓯᔨᑦ ᑐᓂᓯᓯᒪᓗᑎᒃ 

ᓄᓇᖅᑲᖅᑳᖅᓯᒪᔪᓄᑦ ᐊᒻᒪᓗ ᓯᒡᔭᒥ ᓄᓇᓕᖕᓄ, ᐊᓯᖏᓪᓗ ᐊᒻᒪᓗ ᑎᒍᒥᐊᖅᑎᑦ, ᐃᓚᐅᓗᑎᒃ ᐊᔪᕈᓐᓃᖅᓴᖅᑐᓂ. 

ᒪᓕᑦᑎᐊᒃᑲᓐᓂᕐᓗᓂ, ᑖᒃᑯᐊ ᑕᐃᒪᓐᓇᐅᔭᕆᐊᖃᖅᓯᓴᐅᔪᑦ ᑖᒃᑯᓄᖓ ᑭᐅᓯᔨᑦ ᐊᐅᓚᑦᓯᔨᖏᑦ ᓇᓗᓇᐃᖅᓯᒋᐊᖃᖅᑐᑦ 

ᐊᔪᖏᓐᓂᕐᒥᖕᓂᒃ ᐃᓚᒋᔭᐅᓗᑎᒃ ᑖᒃᑯᓄᖓ ᐊᔪᕈᓐᓃᖅᓴᕐᑎᑦᑎᔪᓐᓇᕐᓗᑎᒃ. 

 

ᖁᓛᓂ ᑐᒃᓯᕋᖅᑕᐅᔪᖅ ᐱᖁᔭᕋᓛᓂᒃ ᐊᓯᖑᖁᔨᔪᖅ ᐋᕿᑦᑎᐊᖅᓯᓯᒪᓕᕋᔭᖅᑐᖅ ᓴᓇᔭᐅᓂᐊᖅᑐᓄᒃ ᑖᒃᑯᓇᖓᑦ 

ᐃᖏᕐᕋᔪᓕᕆᔨᒃᑯᑦ ᑲᓇᑕ ᐊᒻᒪᓗ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ. ᓲᕐᓗ, ᐃᖏᕐᕋᔪᓕᕆᔨᒃᑯᑦ ᑲᓇᑕ ᒫᓐᓇ 

ᑐᒃᓯᕋᐅᑎᖓᑦ ᓴᓇᔭᐅᖁᓪᓗᒍ ᑲᒪᒋᔭᐅᔪᖅ ᑲᓇᑕᒥ ᐱᓕᕆᔾᔪᑕᐅᓂᐊᖅᑐᖅ ᐱᑐᐃᓐᓇᕆᐊᖃᓕᖅᓯᒪᓂᕐᒧᑦ, ᑭᐅᓯᓂᕐᒧᑦ 

ᐊᒻᒪᓗ ᐃᓂᑐᖃᖓᓄᑦ ᐅᑎᖅᑎᑦᑎᓂᖅ ᑕᒪᐃᓐᓄᑦ ᖃᓄᕆᑦᑐᑐᐃᓐᓇᓄᑦ ᑕᕆᐅᕐᒥ ᓱᕈᖅᓴᐃᔪᓂᒃ, ᐅᑯᐊᓗ ᑐᑭᖃᖅᑐᓂᒃ 

ᐃᓂᖃᖅᑐᑦ ᓄᓇᖅᑲᖅᑳᖅᓯᒪᔪᑦ ᓄᓇᖏᑦ ᐊᐅᓚᑦᑎᓗᑎᒃ ᑕᕆᐅᕐᒥ ᓱᕈᖅᓴᐃᔪᖃᖅᑎᓪᓗᒍ. ᐊᒻᒪᓗᑦᑕᐅᖅ, ᐃᓚᒋᔭᖓ 

ᑭᖑᓪᓕᕐᒧᑦ ᖃᓄᐃᓕᐅᕈᑕᐅᓂᐊᖅᑐᖅ ᐃᒪᕕᖕᒥ ᓴᐳᓐᓂᐊᕈᑎᑦ ᐸᕐᓇᐅᑎᖓᓂᑦ, ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ 

ᓴᓇᖃᑎᖃᕐᓗᑎᒃ ᓄᓇᖅᑲᖅᑳᖅᓯᒪᔪᓂᒃ ᐊᒻᒪᓗ ᓯᒡᔭᒥ ᓄᓇᓕᖕᓂ ᓴᕿᑦᑎᓗᑎᒃ ᑕᕆᐅᕐᒥ ᑭᐅᓯᓂᐊᖅᑐᓂᒃ 

ᐱᓕᕆᖃᑎᒌᖕᓂᐊᖅᑐᓂᒃ. ᐅᑯᐊᓗ ᐃᖏᕐᕋᓯᑎᑦᑎᓂᐊᖅᑐᑦ ᑲᑐᔾᔨᓗᑎᒃ ᐱᕙᓪᓕᐊᑎᑦᑎᓗᑎᒃ ᑭᐅᓯᔾᔪᑎᒃᓴᓄᑦ 

ᐊᑐᕆᐊᓕᖕᓂᑦ ᓄᓇᖅᑲᖅᑳᖅᓯᒪᔪᓄᑦ ᐊᒻᒪᓗ ᓯᒡᔭᒥ ᓄᓇᓕᖕᓄᑦ ᑭᐅᓯᓗᑎᒃ ᑕᕆᐅᕐᒥ ᖃᓄᐃᓕᔪᖃᖅᑎᓪᓗᒍ ᐊᒻᒪᓗ 

ᓴᐳᒻᒥᓗᒋᑦ ᐱᐅᓯᑐᖃᖃᕐᕕᖏᑦ ᐱᒻᒪᕆᐅᔪᑦ ᐃᓂᖏᑦ ᐅᑯᐊᓗ ᓄᓇᓕᖕᓂ ᑕᕆᐅᕐᒥ ᐊᕙᑎᖓᓂᒃ ᓯᓚᑎᖓᓂᒃ ᑕᕆᐅᕐᒥᑦ 

ᓱᕈᖅᓴᔭᐅᔪᑦ, ᑕᐃᑲᓂᓗ ᑲᑎᖓᑦᑎᐊᖅᑎᓪᓗᒋᑦ ᑖᒃᑯᐊ ᓄᓇᓖᑦ ᑕᒪᑐᒧᖓ ᑲᓇᑕᒥ ᑕᕆᐅᕐᒥ ᑭᐅᓯᓇᓱᐊᕈᑕᐅᔪᓄᑦ. 
 

ᒫᓐᓇᕈᖅᑎᑕᐅᓂᖏᑦ ᑖᒃᑯᓄᖓ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ  ᐅᖅᓱᐊᓗᓕᕆᕕᑦ ᖃᑦᑕᐅᔭᕐᔪᐊᓄᑦ 

ᐅᖅᓱᐊᓗᓕᕆᔩᑦ 
 

ᑕᐃᒪᖓᓂᑦ ᐱᖁᔭᕋᓛᖅ ᑕᐃᒪᓐᓇᐅᔭᕆᐊᖃᖅᑎᑦᑎᓂᖓ ᐅᖅᓱᐊᓗᖕᒥᒃ ᐱᓕᕆᖃᑦᑕᖅᑐᑦ ᖃᑦᑕᐅᔭᕐᔪᐊᓪᓗ 

ᓄᑖᖑᖅᑎᑕᐅᓗᑎᒃ 2019, ᓇᓗᓇᐃᖅᓯᓚᐅᖅᐳᒍᑦ ᐃᓚᖏᓐᓂᒃ ᐃᖅᐸᖅᓯᒪᔪᓂᒃ ᐃᓗᐊᓂᑦ ᑖᒃᑯᐊ ᐊᕙᑎᒥᒃ ᑭᐅᓯᔾᔪᑎᑦ 

ᐱᖁᔭᕋᓛᑦ. ᑕᐃᒪᓗ ᑖᒃᑯᐊ ᐱᔾᔪᑎᑦ ᐊᖏᔪᓂᒃ ᒪᓕᓐᖏᑦᑐᓄᒃ ᐃᓱᒫᓗᑐᑕᖃᓗᐊᓐᖏᑦᑐᑦ, ᑐᒃᓯᕋᖅᑐᒍᑦ ᐃᓚᖏᓐᓂᒃ 

ᐊᓯᖑᖁᔨᓪᓗᑕ ᒪᑐᓂᐊᕐᒪᑕ ᐃᖅᐸᖅᓯᒪᔪᑦ ᐊᒻᒪᓗ ᓇᓗᓇᐃᑦᑎᐊᖅᓯᒪᓗᑎᒃ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ, 

ᑖᒃᑯᐊᓗᐊᖅ ᐅᑯᐊ: 

• ᒫᓐᓇᕈᖅᑎᓪᓗᒋᑦ ᖃᓄᖅ ᐱᔪᓐᓇᖅᓯᑎᑦᑎᓂᐊᕐᒪᖔᑕ ᓇᓗᓇᐃᒃᑯᓯᕐᓗᒋᑦ ᐅᖅᓱᐊᓗᖕᒥ ᐱᓕᕆᔪᓐᓇᖅᑐᖅ 

ᖃᑦᑕᐅᔭᕐᔪᐊᓂᒃ; 

• ᓇᓗᓇᐃᑦᑎᐊᕐᓗᒋᑦ ᐊᔪᕈᓐᓃᖅᓴᕈᑎᒃᓴᑦ ᐱᓕᕆᑎᑦᑎᔾᔪᑕᐅᔪᑦ ᐊᒻᒪᓗ ᐅᓂᒃᑳᓕᐅᕈᓯᖅ 

ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ; ᐊᒻᒪᓗ  

• ᒪᓕᑦᑎᐊᓕᕐᓗᑎᒃ ᐊᑦᑎᓚᖓᒍᑦ ᓴᓇᕐᕈᑎᖏᑦ ᐱᓕᕆᔪᓐᓇᖅᑐᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ  ᑖᒃᑯᓄᖓ 

ᐅᖅᓱᐊᓗᓕᕆᕕᖕᒥ ᐱᓕᕆᔨᖏᑦ ᑖᒃᑯᑎᑐᑦ ᓄᓇᓐᖑᐊᒃᑯᑦ 60° ᓂᒋᐊᓂ ᓄᓇᓐᖑᐊᒃᑯᑦ 60° 
 

ᓄᑖᖑᖅᑎᓐᓂᖏᒃ ᖃᓄᖅ ᐱᔪᓐᓇᖅᓯᑎᑦᑎᕙᖕᒪᖔᑕ ᐅᖅᓱᐊᓗᖕᓂ ᐱᓕᕆᔪᓐᓇᖅᓯᓗᑎᒃ ᐅᖅᓱᐊᓗᓕᕆᔩᑦ 

ᐃᖏᕐᕋᔪᓕᕆᔨᒃᑯᑦ ᑲᓇᑕ ᒫᓐᓇᕈᖅᑎᑦᑐᒪᔭᖓ ᖃᓄᖅ ᐅᖅᓱᐊᓗᒃ ᐱᓕᕆᔭᐅᕙᖕᓂᖓ ᐅᖅᓱᐊᓗᖃᐅᑎᓂ ᖃᑦᑕᐅᔭᕐᔪᐊᑦ 

ᐱᔪᓐᓇᖅᓯᑎᑕᐅᓯᒪᓗᑎᒃ ᒪᓕᑦᑎᐊᕐᓂᖅᓴᐅᓂᐊᕐᒪᑕ ᒫᓐᓇ ᐅᓪᓗᒥ ᐱᓕᕆᔾᔪᑕᐅᓕᖅᑐᑎᒍᑦ. ᒫᓐᓇᐅᔪᖅ, ᐅᑯᐊ 

https://letstalktransportation.ca/preparing-and-responding-to-marine-pollution
https://laws-lois.justice.gc.ca/eng/regulations/SOR-2019-252/index.html
https://laws-lois.justice.gc.ca/eng/regulations/SOR-2019-252/index.html


 

11 
 

UNCLASSIFIED / NON CLASSIFIÉ 

ᐱᔪᓐᓇᖅᑎᑕᐅᔪᑦ ᒪᓕᒃᖢᑎᒃ ᖃᓄᖅ ᐃᒪᖁᑐᑎᒋᓂᖓ ᐅᖅᓱᐊᓗᒃ ᓅᑉᐸᒃᑕᖏᑦ ᖁᕕᑎᑉᐸᒃᑕᖏᑦ ᐅᓰᔭᖅᖢᑎᒃ 

ᐅᓯᓕᖅᓱᖅᖢᒍᓗ ᐅᒥᐊᕐᔪᐊᒥᑦ (ᑕᑯᒍᒃ ᓇᓗᓇᐃᖅᑐᖅ 2). 
 

 

 

 

ᐅᑯᐊ ᐱᔪᓐᓇᖅᓯᑎᑕᐅᕙᒃᑐᑦ 

ᓇᓗᓇᐃᒃᑯᑕᖅᑖᖅᖢᑎᒃ 

ᐊᖏᓛᖑᔪᓐᓇᖅᑕᒥᒍᑦ ᐅᖅᓱᐊᓗᓂᕆᔩᑦ 

ᐱᔪᓐᓇᖅᑕᑎᒃ ᖃᓄᕆᑦᑐᑐᐃᓐᓇᑎᒍᑦ 

ᓱᓪᓗᑎᒍᑦ ᑕᐃᑲᖓᑦᑕᐃᓐᓇᖅ, ᐊᒻᒪᓗ 

ᐃᓚᖏᓐᓂ, ᑕᐃᑯᖓ ᐅᕙᓘᓐᓃᑦ 

ᐊᔾᔨᒌᓐᖏᑦᑐᓂᑦ ᐅᒥᐊᕐᔪᐊᓂᑦ 

ᑕᐃᑲᓂᑦᓴᐃᓐᓇᖅ ᐊᑕᐅᑦᑎᒃᑯᑦ. 

 

ᐅᖅᓱᐊᓗᓕᕆᕕᑦ ᓇᓗᓇᕈᓐᓃᖅᐸᒃᑐᖅ 

ᐅᖅᓱᐊᓗᒃ ᖁᕕᔪᖃᖅᐸᑦ ᐱᑐᐃᓐᓇᕆᐊᖃᓕᖅᓯᒪᔪᑦ ᐊᖏᑎᒋᓂᖓ ᒪᓕᒃᓗᒍ ᑖᒃᑯᐊ ᐅᖅᓱᐊᓗᓕᕆᕕᒋᑦ 

ᐋᕿᑦᑎᐊᖅᓯᒪᔪᓐᓇᖅᑕᖏᓐᓂᑦ. ᑕᐃᒪᓐᓇ, ᐱᒻᒪᕆᐅᕗᖅ ᑖᒃᑯᐊ ᓇᓗᓇᐃᒃᑯᑕᖅᑖᖅᑎᑦᑎᓂᒻ ᑕᒻᒪᖅᓯᒪᔭᕆᐊᖃᓐᖏᑦᑐᖅ 

ᒪᓕᑦᑎᐊᕆᐊᖃᖅᑐᖅ ᑖᔅᓱᒥᖓᓪᓚᑖᖅ ᐅᖅᓱᐊᓗᖕᒥ ᓅᑕᐅᔪᒥᒃ ᐃᒥᖅᓱᖅᑕᐅᔪᓐᓇᕐᓂᖓ ᑕᕝᕗᖓ ᖃᑦᑕᐅᔭᕐᔪᐊᕐᒧᑦ. 

 

ᐃᖏᕐᕋᔪᓕᕆᔨᒃᑯᑦ ᑲᓇᑕ ᐸᕐᓇᐅᑎᑦ ᐊᓯᕈᖅᑎᓪᓗᒋᑦ ᑕᖏᖏ ᑕᐃᒪᓗ ᐊᑐᖅᓯᓂᐊᕐᒪᑕ ᐅᖅᓱᐊᓗᓕᕆᕕᖕᓂ 

ᖃᑦᑕᐅᔭᕐᔪᐊᓂ ᐊᖏᓛᖑᔪᓐᓇᕐᓂᖓ ᒪᓕᒃᓗᒍ ᐊᑕᐅᑦᑎᒃᑯᑦ ᖁᕕᑎᑕᐅᔪᖅ ᓅᑕᐅᔪᖅ ᐊᖏᓂᖓ. ᐸᕐᓇᐃᓯᒪᓐᖏᑦᑐᒍᑦ 

ᐊᓯᕈᕐᓂᕐᒥᒃ ᓄᒃᑕᕐᓂᖓᑕ ᖁᕕᑎᑕᐅᓂᖓᑕ ᐊᖏᓂᖓᓂ ᖃᓄᖅ ᐊᖏᑎᒋᔭᐃᕆᐊᖃᕐᓂᖓᓂ ᑎᑎᕋᖅᓯᒪᔪᓂᒃ 

ᐱᖁᕋᓛᓂ.]  
 

ᓇᓗᓇᐃᔭᕐᓗᒋᑦ ᐱᔭᕆᐅᖅᓴᑎᑦᑎᓂᕐᒧᑦ ᐱᓕᕆᑎᑦᑎᔾᔪᑕᐅᓂᐊᖅᑐᑦ ᐊᒻᒪᓗ ᐅᓂᒃᑳᓕᐅᕈᓯᑦ 

ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ   

 

ᐅᖅᓱᐊᓗᓕᕆᕕᖕᒥ ᐱᓕᕆᔨᖏᑦ ᒫᓐᓇ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᓴᕿᑦᑎᓯᒪᓗᑎᒃ ᐊᔪᕈᓐᓃᖅᓴᐅᑎᒃᓴᓂᒃ 

ᖃᐅᔨᓴᕐᓂᐊᕐᓗᑎᒃ ᐊᑑᑎᖃᕐᒪᖔᑕ ᑐᐊᕕᕐᓇᖅᑐᖃᓕᖅᐸᑦ ᐸᕐᓇᐅᑎᖏᑦ. ᑕᐃᒪᓐᓇᐅᒐᓗᐊᖅᑎᓪᓗᒍ, ᐱᖁᔭᕋᓛᑦ 

ᑕᐃᒪᓐᓇᐅᔭᕆᐊᖃᕐᑎᑦᑎᓐᖏᑦᑐᑦ ᐅᖅᓱᐊᓗᓕᕇᑦ ᐊᑐᓕᖅᑎᑦᑎᓗᑎᒃ ᐅᕝᕙᓘᓐᓃᑦ ᐱᔭᕇᖅᓯᓯᒪᓗᑎᒃ 

ᐊᔪᕈᓐᓃᖅᓴᐅᑎᒥᖕᓂ.  
 

ᐃᖏᕐᕋᔪᓕᕆᔨᒃᑯᑦ ᑲᓇᑕ ᑕᐃᒪᓐᓇᐅᔭᕆᐊᖃᖅᑎᑕᐅᖁᔨᔪᑦ ᐅᖅᓱᐊᓗᓕᕆᕕᖕᒥ ᐱᓕᕆᔨᖏᑦ 

ᐊᔪᕈᓐᓃᖅᓴᕐᑎᑦᑎᔪᓐᓇᕐᓗᑎᒃ ᐃᓗᐊᓂ 3 ᐊᕐᕌᒍᑦ, ᑕᐃᒫᒃᑕᐅᖅ ᐊᔾᔨᐊᓂᒃ ᑕᐃᒪᓐᓇᐅᔭᕆᐊᖃᕐᒪᑕ ᑭᐅᓯᔨᑦ 

ᐊᐅᓚᑦᑎᔨᖏᑦ. ᐃᕐᕋᔪᓕᕆᔨᒃᑯᒃ ᑲᓇᑕ ᓄᑖᖑᖅᑎᑦᑐᒪᔭᖏ ᒫᓐᓇᕈᖅᑎᓪᓗᖏᑦ ᐊᒻᒪᓗ ᓇᓗᓇᐃᖅᓯᔪᓐᓇᕐᓗᑎᒃ 

ᐅᓂᒃᑳᓕᐅᕐᓗᑎᒃ ᑕᐃᒪᓐᓇᐅᔭᕆᐊᖃᖅᑎᑕᐅᔪᓂᒃ ᑖᒃᑯᓄᖓ ᐅᖅᓱᐊᓗᓕᕆᕕᖕᒥ ᐱᓕᕆᔨᖏᑦ ᑕᐃᒪᓗ ᐊᐅᓚᑦᓯᕕᖏᑦ 

ᐊᑐᕈᓐᓇᕐᓂᐊᕐᒪᑕ ᒫᓐᓇᒨᖓᓕᖅᓯᒪᑦᑎᐊᖅᑐᓂᒃ ᑐᓴᒐᒃᓴᓂᒃ ᐅᖅᓱᐊᓗᖕᒧᑦ ᓱᕈᖅᓴᐃᑕᐃᓕᔾᔪᑎᒋᓂᐊᕐᒪᑕ ᐊᒻᒪᓗ 

ᑭᐅᓯᔪᓐᓴᕐᓗᑎᒃ ᑭᖑᕙᖅᓯᒪᓂᖃᓐᖏᓪᓗᑎᓯᒃ. 

 

ᒫᓐᓇᐅᔪᖅ, ᐅᖅᓱᐊᓗᓕᕆᕕᖕᒥ ᐱᓕᕆᔨᖏᑦ ᑎᑎᕋᖅᐸᓪᓕᐊᒋᐊᖃᑦᑕᓐᖏᑦᑐᑦ ᐱᔭᕆᐅᖅᓴᐅᑎᑦ ᐅᓂᒃᑳᓂᒃ ᐅᕝᕙᓘᓐᓃᑦ 

ᖃᓄᐃᓕᔪᖃᓚᐅᖅᑎᓪᓗᒍ ᐅᓂᒃᑳᒃ ᐅᖅᓱᐊᓗᒃᓴᖅ ᑯᕕᓚᐅᖅᑎᓪᓗᒍ. ᐅᑯᐊᑦᑕᐅᖅ ᑐᓂᔭᐅᓯᒪᔪᑦ 15 ᑕᕿᓄᑦ 

 

ᓇᓗᓇᐃᖅᑐᖅ 2: ᐱᔪᓐᓇᐅᑎᑖᖅᑎᑦᑎᓂᖅ 

ᐅᖅᓱᐊᓗᓂᓕᕆᔪᓐᓇᖅᑐᓂᒃ ᖃᑦᑕᐅᔭᕐᔪᐊᓂᒃ  

ᖃᓄᕆᑑᓂᖓ 

ᐅᖅᓱᐊᓗᓂᕆᕕᒃ 

ᖃᑦᑕᐅᔭᕐᔪᐊᖅ 

ᐅᖅᓱᐊᓗᒃ ᓅᑕᐅᓂᖓᑕ ᓱᒃᑲᓂᖓ 

(ᒦᑕ3/ᐃᑲᕐᕋᒧᑦ) 

1 150 ᐅᕝᕙᓘᓐᓃᑦ ᐃᒪᑭᓐᓂᖅᓴᖅ 

2 ᐃᒪᖁᖅᑐᓂᖅᓴᖅ 150-ᒥᑦ, ᑭᓯᐊᓂ 

ᑎᑭᐅᑎᓯᒪᓇᓂ 750-ᒧᑦ. 

3 ᐃᒪᖁᖅᑐᓂᖅᓴᖅ 750-ᒥᑦ ᑭᓯᐊᓂ 

ᑎᑭᐅᑎᓯᒪᓇᓂ 2,000-ᒧᑦ 

4 ᐃᒪᖁᖅᑐᓂᖅᓴᖅ 2,000 

UNCLASSIFIED / NON CLASSIFIÉ 

ᒫᓐᓇᕈᖅᑎᓯᒪᓗᒋᑦ ᐅᖅᓱᐊᓗᖕᒥᒃ ᓱᕈᖅᑕᐅᑕᐃᓕᑎᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᐊᒻᒪᓗ ᑐᐊᕕᕐᓇᖅᑐᓕᕆᔾᔪᑎᒃᓴᑦ 

ᐸᕐᓇᐅᑎᑦ ᑕᐃᒪᓗ ᓇᓗᓇᐃᖅᓯᒪᓕᖅᐸᑕ ᓄᑖᖑᕆᐊᖅᑎᑕᐅᒋᐊᖃᕐᓂᖏᓐᓂᒃ. 

 

ᐅᖅᓱᐊᓗᓕᕆᕕᖕᒥ ᐱᓕᕆᔨᖏᑦ to: ᐱᑕᖃᓐᖏᑎᓪᓗᒍ ᒫᓐᓇᒨᖓᑦᑎᐊᖅᑐᓂᒃ ᐸᕐᓇᐅᑎᓂᒃ, ᐱᔭᕐᓂᓐᖏᑦᑐᖅ ᑖᒃᑯᓄᖓ 

ᐃᖏᕐᕋᔪᓕᕆᔨᒃᑯᑦ ᑲᓇᑕ ᖃᐅᔨᓴᖅᑎᖓ ᐊᑑᑎᖃᑦᑎᐊᖅᑐᒥᒃ ᕿᒥᕐᕈᐊᕆᐊᒃᓴᖅ ᐊᒻᒪᓗ ᖃᐅᔨᓴᕐᓗᒋᑦ 

ᐅᖅᓱᐊᓗᒃᓴᓕᕆᕕᑦ ᐱᑐᐃᓐᓇᕆᐊᖃᓕᖅᓯᒪᔾᔪᑎᖏᓐᓄᑦ ᐱᐅᓯᑦ. ᐱᓕᕆᐊᕆᓗᒋᑦ ᑖᒃᑯᐊ ᐃᖅᐸᖅᓯᒪᔪᑦ, 

ᐃᖏᕐᕋᔪᓕᕆᔨᒃᑯᑦ ᑲᓇᑕ ᐃᓱᒪᔪᑦ ᐱᔪᒪᓪᓗᑎᒃ ᐃᒪᓐᓇ: 

• ᑯᕕᔪᖃᓚᐅᖅᑎᓪᓗᒍ ᐅᓂᒃᑳᓕᐅᖃᑦᑕᕐᓗᑎᒃ ᐊᒻᒪᓗ ᐱᔭᕆᐅᖅᓴᑎᑦᑎᔾᔪᑎᑦ ᐅᓂᒃᑳᖏᑦ ᓴᓇᔨᓄᑦ ᐊᒻᒪᓗ 

ᐊᓯᓐᓄᑦ ᑭᒃᑯᑐᐃᓐᓇᕐᓄᑦ ᐃᓚᖃᖅᑐᑦ ᐊᑐᓕᖅᑎᑕᐅᒥᖏᒻᓄᑦ ᐅᖅᓱᐊᓗᖕᒥ ᓱᕈᖅᓴᐃᑕᐃᓕᑎᑦᑎᔾᔪᑎᒃᓴᐃᑦ 

ᐸᕐᓇᐅᑎᑦ ᐊᒻᒪᓗ ᑐᐊᕕᕐᓇᖅᑐᓕᕆᔾᔪᑎᑦ ᐸᕐᓇᐅᑎᑦ; ᐊᒻᒪᓗ  

• ᐊᐅᓪᓚᕐᑎᑦᑎᕕᒋᓗᒋᑦ ᐃᖏᕐᕋᔪᓕᕆᔨᒃᑯᑦ ᑲᓇᑕ ᒫᓐᓇᒨᖓᑦᑎᐊᖅᑐᓂᒃ ᐅᖅᓱᐊᓗᖕᒧᑦ 

ᓱᕈᖅᓴᐃᑕᐃᓕᑎᑦᑎᓂᖅ ᓴᐳᓐᓂᐊᕈᑎᑦ ᐊᒻᒪᓗ ᑐᐊᕕᕐᓇᖅᑐᓕᕆᔾᔪᑎᑦ ᐸᕐᓇᐅᑎᑦ ᐃᓗᐊᓂ 3 ᑕᕿᑦ 

ᓇᓗᓇᐃᖅᓯᓗᑎᒃ ᐃᖅᐸᖅᓯᒪᔪᓂᒃ ᐅᕝᕙᓘᓐᓃᑦ ᐊᓯᔨᕈᑎᒃᓴᑦ ᑖᒃᑯᓄᖓ ᐸᕐᓇᐅᑎᓄᑦ, ᐊᒻᒪᓗ 

ᐊᓂᒍᓚᐅᖅᑎᓐᓇᒍ 12 ᑕᕿᑦ ᑕᐃᑲᖓᑦ ᑭᖑᓪᓕᖅᐹᒥᒃ ᑐᓂᓯᓚᐅᖅᑎᓪᓗᒋᑦ ᑖᒃᑯᓂᖓ ᐸᕐᓇᐅᑎᓂᒃ.  
 

ᒪᓕᑦᑎᐊᕐᓗᑎᒃ ᑭᐅᓯᔾᔪᑎᑦ ᓴᓇᕐᕈᑎᖏᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᓄᑦ ᐅᑭᐅᖅᑕᖅᑐᒥ ᖃᑦᑕᐅᔭᕐᔪᐊᓂᒃ 

ᐅᖅᓱᐊᓗᓕᕆᔩᑦ 

ᐅᖅᓱᐊᓗᓕᕆᕕᖕᒥ ᐱᓕᕆᔨᖏᑦ ᐅᑭᐅᖅᑕᖅᑐᖅ ᓄᓇᓐᖑᐊᒃᑯᑦ 60° ᐱᐅᓯᖃᕆᐊᖃᖅᑐᖅ ᑭᐅᓯᓂᐊᕐᓗᓂ ᑯᕕᔪᓂᒃ 

ᑎᑭᐅᒪᓗᓂ ᐊᖏᑎᒋᓂᖓ ᐅᖅᓱᐊᓗᒃ ᓅᑕᐅᔪᓐᓇᖅᑐᖅ ᑕᐃᑯᖓ ᐊᒻᒪᓗ ᑕᐃᑲᖓᑦ ᐅᒥᐊᕐᔪᐊᒥᑦ ᖃᑦᑕᐅᔭᕐᔪᐊᓄᑦ 

(ᐊᖏᓛᖅ ᐅᖅᓱᐊᓗᒃ ᓅᑦᑐᓐᓇᖅᑐᖅ 10,000 ᑕᓐᔅ). ᑕᐃᒪᓐᓇᐅᒐᓗᐊᖅᑎᓪᓗᒍ, ᐱᖁᔭᕋᓛᑦ ᐅᖃᖅᓯᒪᔪᖃᓐᖏᑦᑐᑦ 

ᒥᑭᓛᖅ ᐃᒪᖁᖅᑐᓂᕆᓇᔭᖅᑕᖓᑕ ᑭᐅᓯᓂᐊᖅᑐᓄᑦ ᐅᑯᐊᓗ ᐊᑐᖃᑦᑕᐃᓐᓇᕐᓂᐊᖅᑕᒥᖕᓄᑦ. 

 

ᐊᔾᔨᒌᓐᖏᓪᓗᑎᒃ, ᐅᖅᓱᐊᓗᓕᕆᕕᖕᒥ ᐱᓕᕆᔨᖏᑦ ᓂᒋᐊᓂ ᓄᓇᓐᖑᐊᒃᑯᑦ 60° ᐊᑐᖅᓰᓐᓇᕆᐊᖃᖅᐳᑦ ᐊᑦᑎᓛᖅ ᖃᓄᖅ 

ᐊᖏᑎᒋᔪᒧᑦ ᓴᓇᕐᕈᑎᖃᕆᐊᖃᕐᓂᖏᑦ ᑭᐅᓯᓂᐊᕐᓗᑎᒃ ᐅᖅᓱᐊᓗᖕᒧᑦ ᑯᕕᔪᒧᑦ, ᒪᓕᒃᓗᒋᑦ ᖃᓅᑎᒋᔪᖅ 

ᐱᔪᓐᓇᕐᓂᖅᑖᑎᑕᐅᓯᒪᓂᖏᑦ ᓇᓗᓇᐃᒃᑯᑕᖅᑖᖅᓯᒪᓂᖏᑦ. ᑕᐃᒫᒃᑕᐅᖅ ᐊᔾᔨᐸᓗᖏᓐᓂᒃ ᐱᐅᓯᖃᓐᖏᒃᑲᓄᐊᕈᑎᒃ 

ᑯᕕᔪᒧᑦ ᑎᑭᐅᑎᓯᒪᔪᒧᑦ 10,000 ᑕᓐᔅ ᑕᐃᒪᓗ ᐋᕿᒃᓯᒪᑦᑎᐊᕇᐊᖃᖅᑐᑦ ᑭᐅᓯᓂᐊᖅᑐᑦ ᐅᖅᓱᐊᓗᖕᒥ ᑯᕕᔪᒧᑦ 

ᐱᔨᑦᑎᕋᕐᓗᑎᒃ. 

 

ᒪᓕᑦᑎᐊᕐᓗᑎᒃ ᑕᐃᒪᓐᓇᐅᔭᕆᐊᖃᖅᑎᑕᐅᔪᓄᑦ  ᑖᒃᑯᓄᖓ ᐅᖅᓱᐊᓗᓕᕆᕕᖕᒥ ᐱᓕᕆᔨᖏᑦ ᑕᒪᐃᓐᓂ ᑲᓇᑕᒥ, 

ᐃᖏᕐᕋᔪᓕᕆᔨᒃᑯᑦ ᑲᓇᑕ ᐊᑐᖅᑕᐅᖁᔨᔪᖅᑕᐅᖅ ᑕᐃᒫᑦᑎᐊᑐᐃᓐᓇᖅ ᐊᑦᑎᖕᓂᖓ ᐱᓕᕆᔾᔪᑎᒃᓴᓂᒃ 

ᐱᑐᐃᓐᓇᕆᐊᖃᓕᖅᓯᒪᓂᖅ ᑕᐃᒪᓐᓇᐅᔭᕆᐊᖃᖅᑎᑕᐅᖕᒥᓗᑎᒃ ᐅᑭᐅᖅᑕᖅᑐᒥ ᐅᖅᓱᐊᓗᖕᒥ ᑲᒪᕕᐅᔪᖅ  

ᖃᑦᑕᐅᔮᓗᐃᑦ ᐅᖅᓱᐊᓗᓕᕆᔩᑦ.  
 

ᐅᓇ ᐃᑲᔫᑎᒐᔭᖅᑐᖅ ᑕᐃᒪᓗ ᖃᐅᔨᒪᓇᕐᓂᐊᕐᒪᑦ ᐃᕐᖐᓐᓇᖅ ᑭᐅᓯᔪᓐᓇᖅᓯᓂᖏᓐᓂᒃ ᐅᖅᓱᐊᓗᒃ ᓱᕈᖅᓯᒪᔭᖓᓂᒃ ᐊᒻᒪᓗ 

ᓴᐳᒻᒥᑦᑎᐊᕐᓂᖅᓴᐅᓗᒋᑦ ᐅᑭᐅᖅᑕᖅᑐᖅ ᓄᓇᓕᖏᑦ ᐊᒻᒪᓗ ᐊᕙᑎᖏᑦ ᑕᐃᑲᓂ ᐅᑯᐊ ᐅᖅᓱᐊᓗᖃᐅᑎᑦ ᐃᓂᖃᖅᑐᑦ. 

ᐅᑭᐅᖅᑕᖅᑐᒥ ᐅᖅᓱᐊᓗᓕᕆᔩᑦ ᐊᑐᖅᓯᑦᑎᐊᕆᐊᖃᕋᔭᖅᑐᑦ ᐱᐅᓯᕐᓂᒃ ᑭᐅᓯᓗᑎᒃ ᑯᕕᔪᓂᒃ ᑕᒪᒃᑭᕐᓗᒍ ᑖᓐᓇ 

ᐅᖅᓱᐊᓗᒃ ᓅᑕᐅᒋᐊᖃᕋᔭᖅᑐᖅ ᑕᐃᑯᖓ ᐊᒻᒪᓗ ᑕᐃᑲᖓᑦ ᐅᒥᐊᕐᔪᐊᒥᑦ ᑕᐃᑲᓂ ᐅᖅᓱᐊᓗᖃᐅᑎᖃᕐᕕᖕᒥᖕᓂ, 

ᑎᑭᐅᑎᓗᒍ 10,000 ᑕᓐᔅ. 

ᑐᓴᕈᒪᔪᒍᑦ ᐃᓕᑦᓯᓐᓂᑦ 

• ᖃᓄᖅ ᑕᐅᑦᑐᖃᖅᐱᑦ ᐊᓯᕈᖅᑐᓂᒃ ᑐᒃᓯᕋᖅᑕᑦᑎᓐᓂᒃ ᑕᐃᒪᓐᓇᐅᔭᕆᐊᖃᖅᑎᑦᑎᓂᕐᒧᑦ ᑭᐅᓯᓗᑎᒃ 

ᐊᐅᓚᑦᓯᔨᑦ ᐊᒻᒪᓗ ᐅᖅᓱᐊᓗᖕᒥ ᐊᐅᓚᑦᓯᔨᑦ? 

• ᖃᓄᖅ ᐅᑯᐊ ᐊᒃᑐᐃᓂᐊᖅᑐᑦ ᐊᐅᓚᑦᓯᔨᑦᓯᓐᓂᒃ ᐅᕝᕙᓘᓐᓃᑦ ᓄᓇᓕᖕᓂᒃ? 

UNCLASSIFIED / NON CLASSIFIÉ 

ᐊᐅᓪᓚᕐᑎᑦᑎᓗᑎᑦ ᐅᖃᐅᓯᒃᓴᕐᓂᒃ ᐱᓪᓗᒍ ᐅᓇ ᐅᖃᖃᑎᒌᒍᑎ ᑎᑎᖃᖓ ᐅᕗᖓ: EnvResRegs-
RegsIntEnv@tc.gc.ca. 
 

ᐃᖏᕐᕋᔪᓕᕆᔨᒃᑯᑦ ᑲᓇᑕ ᓅᑉᐸᓪᓕᐊᓕᐊᖅᑕᖓ ᓯᕗᒻᒧᑦ, ᐃᓱᒪᒋᓂᐊᖅᑕᕗᑦ ᐅᖃᐅᓯᐅᔪᑦ ᐱᔭᕗᑦ ᐊᒻᒪᓗ ᐊᑐᕐᓗᒋᑦ 

ᓴᕿᑦᑎᓗᑕ ᐊᓯᕈᖅᑎᑦᑎᓗᑕ ᐱᖁᔭᕋᓛᓂᒃ ᑭᐅᓯᔪᓄᑦ ᐊᐅᓚᑦᓯᔨᓄᑦ ᐊᒻᒪᓗ ᐅᖅᓱᐊᓗᖕᒥ ᐱᓕᕆᕕᖓᓂ ᐊᐅᓚᑦᑎᔨᓄᑦ. 

mailto:EnvResRegs-RegsIntEnv@tc.gc.ca
mailto:EnvResRegs-RegsIntEnv@tc.gc.ca

